
Navoiy viloyati, shahri haqida 

oʻylaganimda, ustoz Abdulla Oripovning 
ushbu xotiralari yodga keladi: “Turkiyalik 
tilshunos olim bilan Navoiy shahriga yengil 
mashinada yaqinlashdik. Mehmon hayrat-
da! U oʻz hayratini bot-bot shunday takror-
laydi: “Oʻzbeklar butun boshli viloyatni oʻz 
shoirining nomi bilan atagan! Oʻrnak olish 
kerak!”.  Bizning esa qulogʻimiz oʻrganib 
ketgan — Navoiy viloyati, Navoiy shahri... ”.

Darhaqiqat, azim bir voha Alisher Navoiy 
nomi bilan ataladi. Shu viloyatga, aniqrogʻi, 
u yerda joylashgan Navoiy kon-metallurgi-
ya kombinatiga safar asnosida juda koʻp 

Bu yangi tahrirdagi Konstitutsiyamizda 
ham mustahkamlandi. Jumladan, Bosh qo-
nunimizda ota-onalarning farzandlari oldi-
dagi majburiyati alohida koʻrsatildi. Davlat 
va jamiyat ota-ona vasiyligidan mahrum 
boʻlgan va yetim bolalarga gʻamxoʻrlikni oʻz 
zimmasiga olishi qayd etildi. Onalik va bo-
lalik davlat muhofazasida ekani taʼkidlandi. 
Bu xalqimizning nechogʻliq bolaparvar 
ekaniga yana bir dalildir.

2022–2026-yillarga moʻljallangan Yangi 
Oʻzbekistonning taraqqiyot strategiyasini 
“Insonga eʼtibor va sifatli taʼlim yili”da amal-
ga oshirishga oid davlat dasturida bolalarga 
nisbatan tazyiq va zoʻravonlik oʻtkazishning 
oldini olishga qaratilgan huquqiy me-
xanizmlarni kuchaytirish vazifasi belgilan-
gan. Bu borada yangi qonun loyihasini ish-
lab chi qish koʻzda tutilgan. Bola huquqlari 
boʻyicha vakil (Bolalar ombudsmani) 

Iqlim oʻzgarishining salbiy oqi-
batlari Orol fojiasi tufayli Marka-
ziy Osiyoda, ayniqsa, jiddiy 
sezilmoqda. 

Mintaqamizda havo haroratin-
ing oshishi jahondagi oʻrtacha 
koʻrsatkichdan ikki baravar koʻpdir. 
Favqulodda issiq kunlar soni 2 
marta ortdi, muzliklar maydonining 
uchdan bir qismi yoʻqoldi. Tuproq 
yemirilishi jarayonlari 30 million 

Qadrli vatandoshlar!
Hurmatli dehqon va fermerlar, qishloq 

xoʻjaligi xodimlari!
Avvalo, siz, azizlarni, sizlar orqali oʻz ha-

yotini qishloq xoʻjaligi sohasiga bagʻishlagan 
barcha zahmatkash insonlarni, butun xalqi-
mizni qutlugʻ bayram — Qishloq xoʻjaligi 
xodimlari kuni bilan chin qalbimdan samimiy 
muborakbod etaman.

Barchamiz yaxshi tushunamizki, hozirgi 
oʻta murakkab iqlim sharoitida koʻplab sinov 
va qiyinchiliklarga qaramasdan, yerdan moʻl 
hosil yetishtirish — bu chinakam jasorat va 
matonat namunasidir. 

Xalqimiz sizdek mirishkor dehqon va fer-
merlar, mohir suvchi va irrigatorlar, oʻz ishi-
ning haqiqiy ustasi boʻlgan mexanizator va 
agronomlar, tajribali chorvador va pillakorlar, 
jonkuyar olim va tadqiqotchilar, klaster xodim-
lari timsolida ana shunday fidoyi insonlarni 
koʻradi va el-yurt dasturxonini toʻkin qilish 
yoʻlidagi sharafli va olijanob mehnatingizni 
yuksak qadrlaydi.

Aynan sizlarning saʼy-harakatlaringiz 
bilan qadimiy anʼanalarga ega boʻlgan 
oʻzbek dehqonchilik maktabi rivojlanmo-
qda, agrar soha taraqqiyoti yangi bos-
qichga koʻtarilmoqda. Buning tasdigʻini bu 
yil mamlakatimizda ilk bor 8 million 200 
ming tonna gʻalla, 3 million 800 ming tonna 
paxta, 15 million tonnadan ortiq sabzavot 
va poliz, 5 million tonna meva va uzum, 
4 million tonna kartoshka, 26 ming tonna 
pilla yetishtirilgani misolida yaqqol koʻrish 
mumkin.

Ana shunday fidokorona mehnat va 
ulkan natijalar uchun sizlarga el-yurtimiz 
nomidan har qancha tahsin va tasannolar 
aytsak arziydi, albatta. 

Aziz doʻstlar! 
Xabaringiz bor, keyingi yillarda qishloq 

xoʻjaligi sohasida amalga oshirilayotgan keng 
koʻlamli islohotlarimizda asosiy eʼtiborni suv 
va yer resurslaridan oqilona foydalanish, ish-
lab chiqarishga zamonaviy texnologiyalarni 
faol joriy etish, xoʻjalik va korxonalarning 
moddiy-texnik bazasi va kadrlar salohiyatini 
mustahkamlash, eng muhimi, dehqon va 
fermerlarning ogʻirini yengil qilishga qarat-
moqdamiz. Shu maqsadda 800 dan ziyod 
agroklasterlar tashkil etildi. Bugungi kunda 
paxta va gʻallaning 100 foizi, meva-sabzavot 
mahsulotlarining 60 foizdan ortigʻi aynan ular 
tomonidan yetishtirilmoqda.

Bu yil dala mehnatkashlariga 10 ming 
500 dan ortiq yuqori unumli texnika va 
agregatlar yetkazib berildi. Sohaga raqam-
lashtirish jarayonlari, tomchilatib sugʻorish 
texnologiyalari, innovatsiyalar jadal kirib 
bormoqda. 

Choʻllanish, yerlarning shoʻrlanishi va degra-
datsiyasiga qarshi kurashish, tuproq unumdor-
ligini oshirishga alohida ahamiyat berilmoqda. 
Hozirgi kungacha 500 ming gektar maydonda 
suvni tejaydigan texnologiyalar joriy etilib, 3 mil-
liard kub metr suv iqtisod qilingani va qariyb 1 
million gektar yerning suv taʼminoti yaxshilan-
gani ana shunday saʼy-harakatlarimiz natijasi-
dir. Joriy yilda qoʻshimcha ravishda 100 ming 
gektar yer foydalanishga kiritilib, oziq-ovqat 
ekinlari ekilgani, mevali bogʻ va tokzorlar bar-
po etilgani yurtimizda oziq-ovqat xavfsizligi va 
narxlar barqarorligini taʼminlashga xizmat qiladi. 

Sohadagi ana shunday oʻzgarishlar jara-
yonida aholi daromadlarini oshirishga alohida 
eʼtibor qaratilmoqda. 

Shu maqsadda oxirgi ikki yilda 200 ming 
gektar paxta va gʻalla maydonlari qisqartirilib, 

670 ming nafar yurtdoshimizga tanlov aso-
sida berildi. Natijada 2 milliondan ortiq doimiy 
va mavsumiy ish oʻrinlari yaratilib, qoʻshimcha 
3 million tonna mahsulot yetishtirildi.

Hurmatli bayram ishtirokchilari!
“Oʻzbekiston — 2030” strategiya-

sida barcha sohalar qatori qishloq xoʻjaligi 
boʻyicha ham muhim vazifalarni belgilab ol-
dik. Jumladan, resurslarni tejaydigan innovat-
sion texnologiyalar asosida mahsulot tannar-
xini 30-35 foizga tushirish, suvni tejaydigan 
texnologiyalar joriy qilingan maydonlarni  
1 million 500 ming gektarga yetkazish, sifatli 
va serhosil navlarni, zotdor chorva naslini 
koʻpaytirishga, ekologik toza mahsulotlar ye-
tishtirishga ustuvor ahamiyat beriladi. 

Biz ana shunday masʼuliyatli vazifalarni 
amalga oshirishda sizlar kabi katta bilim va 
tajribaga ega, mirishkor va omilkor insonlarga 
tayanamiz.

Oʻz navbatida, davlatimiz va jamiyatimiz 
sohani yanada ravnaq toptirish, sizlarning 
sharafli mehnatingizni har tomonlama qoʻllab-
quvvatlash, qishloq ahlining hayotini obod va 
farovon qilish uchun bundan buyon ham bor 
kuch va imkoniyatlarni safarbar etadi.

Siz, azizlarni bugungi bayram bilan yana 
bir bor qutlab, jonajon yurtimizning iqtisodiy 
salohiyatini oshirish yoʻlidagi ezgu faoliyatin-
gizda ulkan yutuqlar tilayman.

Xonadonlaringizni xursandchilik, tinchlik-
xotirjamlik va fayzu baraka hech qachon tark 
etmasin! 

Doimo sogʻ-omon boʻling, azizlar!

Shavkat MIRZIYOYEV,
O‘zbekiston Respublikasi 

Prezidenti

Ayni kunlarda tumanning 
Oʻrtaqalʼa ovulidagi “Yergulobod” 
fermer xoʻjaligida kuzgi-qishki 
ishlar qizgʻin davom etmoqda. 
Dehqonlar ob-havoning har bir 
ochiq kunidan unumli foydala-
nishga harakat qilyapti.

Gulmurod Boboniyozov rah-
barlik qilayotgan mazkur xoʻjalik 

tasarrufida 88 gektar yer boʻlib, 
joriy yilda uning 52 gektarida 
“Sulton” navli paxta, 25 gektarda 
esa “Antonina” navli bugʻdoy ye-
tishtirildi. Xoʻjalikda 21 nafar do-
imiy ishchi mehnat qiladi. Bu yil 
paxta hosildorligi 34 sentnerga 
yetkazilib, reja oshirib bajarildi. 
188 tonnalik xirmon uyuldi.

XALQIMIZNING  
G‘URUR-IFTIXORI RAMZI

Shu kunlarda yurtimiz boʻylab Oʻzbekiston Respublikasi Davlat 
madhiyasi qabul qilingan kunga bagʻishlab turli maʼnaviy-maʼrifiy 
anjumanlar oʻtkazilmoqda. Mamlakatimizning xorijdagi diplomatik 
vakolatxonalarida ham vatandoshlarimiz, oʻzbek diasporalari va 
hamkor tashkilotlar vakillari  ishtirokida ushbu sana munosabati bilan 
tadbirlar tashkil etilmoqda.

O‘ZBEKISTON QISHLOQ XO‘JALIGI 

XODIMLARIGA

Iqlim o‘zgarishlari

Taraqqiyot mezonlari Inson qadri uchun

Dehqon uchun yilning barcha fasllari ham 
sinovli. Goh suv kamligidan, goh tabiat 
injiqliklaridan, bahoru kuzning bemavrid 
yogʻin-sochinlariyu izgʻirinlaridan aziyat 
chekadigan asl dehqon bunday muammolarni 
omilkorlik bilan yengib oʻtish sirlarini 
yaxshi biladi. Bu borada Amudaryo tumani  
dehqonlari Qoraqalpogʻistonda doimo 
namuna boʻlib kelgan.

TAQDIR TANLOVI
yoxud chegara hududlarda 

doʻstlik munosabatlari 
oʻzgargani haqida

INNOVATSION TEXNOLOGIYALAR VA 
YANGI IMKONIYATLAR O‘LKASI

BOLAJONLIK VA BOLAPARVARLIK 
ORASIDAGI FARQ NIMADA?

“Iqlim muammolari barqaror 
rivojlanish yoʻlida eng asosiy tahdidga 
aylanib ulgurdi. Bu xavf-xatarlar hatto 
dunyo geosiyosiy arxitekturasiga ham 
taʼsir koʻrsatmoqda. 

aholi turmush tarziga salbiy taʼsir 
koʻrsatmoqda. Kuchli chang va 
qum boʻronlari odatiy holga aylandi. 
Ichimlik suvi taqchilligi, havo iflos-
lanishi, bioxilma-xillik yoʻqolishi, 
qishloq xoʻjaligi hosildorligi pasayi-

shi kabi muammolar tobora avj ol-
moqda. 

Bu global xavflar keng min-
taqamizda xatarli nuqtaga yetib 
kelmoqda”.

Bag‘rikenglik

ZAR KOKILLI

xulosalarga, avval koʻrmagan, eshitmagan 
kishilar suhbatiga sazovor boʻldim va yurt-
ning bir xazinasi hisoblangan bu manzildan 
juda katta hayratlar bilan ortga qaytdim.

Mashina qumlar oralab choʻzilgan yoʻlda 
guvillab yelib borarkan, mashhur geolog 
olim Habib Abdullayevning Oʻzbekiston 
togʻ-u dashtlarini kezib, dunyo geologi-
ya ilmining xulosalariga tayanib kelgan 

toʻxtamlarini esladim. Oʻshalardan biri 
shunday: qayerda shuvoq koʻp va zich 
oʻsgan boʻlsa, shu yerda oltin boʻladi! 

Yana bir ilmiy dalil shundayki, qayerda 
oltin koʻp boʻlsa, oʻsha yerda margimush — 
zahar qatlami ham, albatta, mavjud boʻladi. 
Buni oʻzbek olimi, geolog Ibrohim Ham-
roboyev birinchi bor aniqlagan.

Surxondaryo qoʻshni Afgʻoniston, 
Turkmaniston va Tojikiston bilan 
bevosita chegaradosh. Insoniyatning 
sivilizatsiya markazlaridan biri sifatida 
eʼtirof etiladigan voha oʻzining ilk 
davlatchilik tarixi, qadimiy shaharsozlik, 
hunarmandlik markazi, shuningdek, 
turli dinlar, madaniyatlar sarchashmasi 
oʻlaroq, butun dunyoga maʼlumu 
mashhurdir.

Surayyo Rahmonova bilan suhbatimiz shu-
lar xususida boʻldi.

— Bolalar huquqini taʼminlash dun-
yodagi dolzarb masalalardan biridir. 
Ayting-chi, bolalar huquqi taʼminlangani 
boʻyicha jahon reytingida qaysi davlat-
lar yetakchilik qiladi? Mamlakatimiz ne-
chanchi oʻrinda turibdi?

— Haqiqatan, bolalar huquqlarini hi-
moya qilish dunyodagi muhim masa-

lalardan. Shu bois, davlatimiz mustaqil 
boʻlganidan keyin ratifikatsiya qilingan 
dastlabki hujjatlardan biri Bola huquqlari 
toʻgʻrisidagi konvensiyadir. Oʻzbekistonda 
aynan bolalar haq-huquqini taʼminlash ja-
rayonida xalqaro standartlarga rioya qilish 
davlat siyosatining muhim yoʻnalishlaridan 
biri etib belgilandi.

Bolalarga gʻamxoʻrlik dunyoning barcha 
mamlakatida davlat siyosatining ustuvor 
yoʻnalishlaridan hisoblanadi. Jumladan, 
yurtimizda ham ertamiz egalarining 
jismonan va maʼnan yetuk insonlar boʻlib 
kamol topishi uchun barcha imkoniyat 
ishga solinmoqda. Ayniqsa, bolalar 
huquqini himoya qilishning qonuniy 
asoslari yaratildi. 

Davomi 2-betda

Davomi 2-betda Davomi 2-betda

Davomi 4-betda Davomi 5-betda

Davomi 3-betda

– Mana, Oʻzbekiston! Uning shimolida 
Qozogʻiston, janubda Afgʻoniston, gʻarbda 
Turkmaniston, bu yoqda Tojikiston, 
Qirgʻiziston esa vodiyga chegaradosh. 
Oʻzbekiston Markaziy Osiyoning 
markazida joylashgan. Buyuk ipak 
yoʻlining hamma davrdagi yoʻllari bizdan 
oʻtgan...

Globusdan Oʻzbekistonni koʻrsatib, 
yuqoridagi soʻzlarni aytib turgan 
pallamda, tepamda turgan bolakay eʼtiroz 
bilan savol beradi: 

— Buncha kichkina... Oʻzbekiston?! 
Surxondaryoga borguncha juda uzoq-ku...

10-dekabr — 
Oʻzbekiston Respublikasi 

Davlat madhiyasi 
qabul qilingan kun

Zarafshon

Kozimjon Vahobov, 
Malayziyaning 
“Datamicron Sdn Bhd” 
kompaniyasi xodimi:

Gapning sirasini aytganda, bugungi 
globallashuv zamonida butun jahonda 
yuzaga kelayotgan murakkab siyosiy va 
iqtisodiy muammolar yechimi, shubhasiz, 
ahillik va oʻzaro doʻstona munosabat-
larga bogʻliq. Binobarin, keyingi yillarda 
Oʻzbekistoning pragmatik ichki va tashqi 
siyosati, avvalo, yaqin qoʻshni davlatlar 
bilan azaliy doʻstlik va qardoshlik rishtala-
rining qayta bogʻlanishiga keng yoʻl ochib 
berdi. 

Sariosiyo tumanidagi “Shirin” mahalla 
fuqarolar yigʻini Tojikiston Respublikasi 
bilan chegaradosh. Ikki davlatni oʻzaro 
bogʻlovchi “Chumchuqlijar” bojxona-
chegara posti ham shu yerda joylashgan. 
Mahallada 3330 aholi istiqomat qiladi. 

Inson qadri ulugʻ. Bu tamoyil milliy 

Xususan, mamlakatimizning xorijiy 
davlatlardagi elchixonalari, Bosh kon-
sulliklari va xalqaro tashkilotlar huzuri-
dagi doimiy vakolatxonalarida davra 
suhbatlari, brifing va tadbirlar oʻtkazilib, 
ularda Oʻzbekistonda amalga oshirila-
yotgan islohotlarning mazmun-mohiyati 
va ahamiyati qatnashchilarga yetka-
zilmoqda. Davlat ramzlari — bayroq, 
gerb, madhiyaning mamlakatimiz  mus-
taqilligini mustahkamlash, xalqimizning 
vatanparvarlik fazilatini shakllantiruvchi, 
shu aziz yurtimizni jonu dildan sevishga 
undovchi muhim vosita ekaniga alohida 
urgʻu berilyapti.

Madhiyamizda xalqimizning ezgu 
orzu-umidlari, kelajakka mustahkam 
ishonchi teran ifodalangan. Unda mar-
dona va sharafga boy oʻtmishimiz, mil-
liy anʼana va qadriyatlarimiz, tinchlik, 
osoyishtalik, millatlararo totuvlik va 
birodarlik kabi umuminsoniy tuygʻular 
tarannum etilgan. Madhiyamiz, shub-
hasiz, butun xalqimizning gʻurur-
iftixoridir.

Uchrashuvlarda, shuningdek, 
1992-yil 10-dekabrda qabul qilingan 
Oʻzbekiston davlat madhiyasi kuchli 
demokratik davlat barpo etishning 
muhim bosqichlaridan biri boʻlgani 
taʼkidlanmoqda.

“Oʻzbekiston Respublikasining Davlat 
madhiyasi toʻgʻrisida”gi qonun bilan mad-
hiya matni va musiqasi tasdiqlandi. Dav-
lat madhiyasining muallifi Oʻzbekiston 
Qahramoni, xalq shoiri Abdulla Oripov, 
musiqasini Oʻzbekiston xalq artisti, atoq-
li bastakor Mutal Burhonov yaratgan.  
Oʻzbekiston Milliy simfonik orkestri Davlat 
madhiyasining birinchi ijrochisi sanaladi. 
Oʻzbekiston madhiyasi davlat suvereni-
tetining ramzi, unga katta ehtirom bilan 
qarash har bir yurtdoshimizning vatan-
parvarlik burchidir. Oʻzbekiston fuqarolari, 
shuningdek, mamlakatimizda yashayot-
gan boshqa millat vakillari ham madhi-
yamizni hurmat qilishi shart.

Davlat madhiyasi qabul qilingan 
kun munosabati bilan  dunyoning turli 
nuqtalarida yashayotgan vatandoshlari-
miz, turli millat vakillari samimiy fikrlar 
bildirgan.

Ish unumini oshirishda xoʻjalikdagi 
bitta “Orion” rusumli, ikkita “MTZ — 
80X” rusumli traktor,  bitta kombayn, 
bitta ekskavator va LC-100 lazerli yer 
tekislovchi texnikadan foydalanilmoqda. 
“Yergulobod”da kelgusi yil hosili uchun 
yer maydonlarini sifatli tayyorlashga 
kirishilib, shu paytga qadar 30 gektarda 
shudgorlash ishlari yakunlandi. Dala 
chetlari, simyogʻoch atroflarini haydash-
ga alohida eʼtibor berildi.

— 25 gektar yerga ekilgan kuzgi 
bugʻdoy parvarishini ham eʼtibordan 
chetda qoldirmadik, — deydi Gulmurod 
Boboniyozov. — Unib chiqqan maysalar-
ni oziqlantirish maqsadida har gektarga 
300 kilodan mineral oʻgʻit berilib, ikki 
marta qondirib sugʻorildi. Natijada nihol-
lar rivoji yaxshilandi va kelasi yilgi moʻl 
hosildan darak berib, sovuq tushishidan 
oldin bachkilashga ulgurildi.

Xoʻjalikda 4 gektar yerda bogʻ barpo 
etilgan. Ayni paytda olma, nok, olxoʻri, 
uzum kabi 800 tupga yaqin mevali da-
raxt va toklar xoʻjalik ishchilari tomonidan 
parvarishlanmoqda. Uyqu davriga kira 
boshlagan mevali daraxtlarning shoxlari 
butalib, shakl berilmoqda, tanasi bach-
kilardan tozalanmoqda. 

— “Yashil makon” umummilliy loyihasi 
doirasida bogʻ yaratish, obodonlashti-
rish ishlariga alohida eʼtibor qaratil yapti. 
Hozirgi kunda oqova suv kelishini yax-
shilash maqsadida ariqlar yovvoyi oʻt-
oʻlanlardan tozalanmoqda. Ariqlar che-
tiga tut koʻchatlari oʻtqazilyapti, — deydi 
xoʻjalik rahbari. — Shu paytga qadar 600 
tupga yaqin tut koʻchati ekildi. Shuning-
dek, yana qoʻshimcha bir gektar yer ajra-
tilib, yangidan mevali daraxt koʻchatlari 
oʻtqazildi. Dala chetlariga qadalgan tok 
koʻchatlari esa 150 tupdan oshdi. Bogʻ 
qator oralaridagi yarim gektar yerga 
ekilgan toʻqsonbosti ekinlardan piyoz va 
sarimsoqpiyoz allaqachon unib chiqdi.

“Yergulobod” fermer xoʻjaligi ishchilari 
tajribali dehqonlar bilan hamjihatlikda 
kelasi yilda paxta hosildorligini 50 sent-
nerga, gʻalla hosildorligini esa 80 sent-
nerga yetkazishni rejalashtirgan. Bogʻdan 
ham moʻl hosil olib, oʻz xonadonlari va el 
dasturxonini toʻldirishni niyat qilgan.

Biologik usul foydasi

Mamlakatimiz qishloq xoʻjaligida 
oziq-ovqat mahsulotlari yetishtirishni 
koʻpaytirish, ekin maydonlaridan unumli 
foydalanish borasida amalga oshirilayot-
gan ishlar tufayli xalqimiz dasturxoni 

toʻkin, turmushi obod boʻlib bormoqda. 
Bu boradagi ishlar samaradorligini yana-
da oshirish maqsadida sohada chuqur is-
lohotlar oʻtkazilmoqda. Xususan, qishloq 
xoʻjaligiga bozor munosabatlarini keng 
joriy etish, qayta ishlash va eksportni 
rivojlantirish, shu asosda fermer va deh-
qonlarning daromadini oshirish yuzasi-
dan aniq chora-tadbirlar ishlab chiqilgan.

— Qishloq xoʻjaligi mahsulotlari yetishti-
rishni koʻpaytirishda ekinlarni turli zararku-
nanda va hasharotlardan himoya qilish 
ham muhim oʻrin tutadi. Zararkunandalar 
koʻpayishining oldini olishda kuzgi tadbir-
larni vaqtida oʻtkazish, ariq-zovurlarni si-
fatli tozalashning ahamiyati katta, — deydi 
Qoraqalpogʻiston Respublikasi Oʻsimliklar 
karantini va himoyasi agentligi  Amu daryo tu-
man boʻlimi xodimi Nodirbek Oʻrozov. — Qo-
laversa, ochiq maydonlarda, issiqxonalarda 
yetishtirilayotgan ekinlarni zararkunandalar-
dan himoya qilishda biologik usul alohida  
ahamiyatga ega. Shuningdek, bu borada 
Oʻsimliklar karantini va himoyasi agentligi to-
monidan ishlab chiqilgan “Agro koʻmakchi” 
mobil ilovasi orqali fermerlar, tomorqa yer 
egalari zararli organizmlar, begona oʻtlar 
haqida batafsil maʼlumotga ega boʻlib, ular-
ga qarshi kurashish boʻyicha tavsiyalar oli-
shi mumkin. 

Mamlakatimiz aholisining taxminan 
40 foizi qishloq xoʻjaligi mahsulotlari ye-
tishtirish bilan shugʻullanadi. Bunday 
katta qat lamni zarur maʼlumotlar bilan 
taʼminlash, oʻsimliklarni zararli organizm-
lardan toʻgʻri himoya qilish yuqori hosil 
garovidir. Bu ning uchun “Agro koʻmakchi” 
mobil ilovasidan foydalanishning oʻzi ye-
tarli, deydi mutaxassislar.

To‘qsonbosti usulida 
sabzavot yetishtirish – kun 

talabi

Keyingi yillarda Amudaryo tumanida 
oziq-ovqat xavfsizligini taʼminlash, aholi-
ning kundalik ehtiyoji uchun zarur boʻlgan 
sabzavot mahsulotlari yetishtirishni 
koʻpaytirish maqsadida toʻqsonbosti usu-
lida piyoz, sarimsoqpiyoz, sabzi, kichik 
sigʻimli issiqxonalarda turli koʻkatlar ye-
tishtirishga alohida eʼtibor qaratilmoqda. 
Shu maqsadda tumandagi barcha toifa 
xoʻjaliklardagi 1777 gektar maydonga 
shu usulda sabzavot ekinlari ekildi. 

— Toʻqsonbosti usulida sabzavot 
ekish ishlarini Toshqalʼa mahallasi hudu-
didagi fermer xoʻjaliklari barvaqt bosh-
ladi. Ayniqsa, “Nurumbetov Xursandbek”, 
“Erkinboy Qoʻziboyevich”, “Xursandbek 
Xoʻjakov” fermer xoʻjaliklari dalalarida 
avgust oyining oxiri va sentyabr oyida 
ekilgan piyoz, sarimsoqpiyoz allaqa-
chon unib chiqdi. Xususan, “Nurumbetov 
Xursandbek” fermer xoʻjaligida 30 sotix 
piyoz, 10 sotix sarimsoqpiyoz, “Erkin-
boy Qoʻziboyevich” fermer xoʻjaligida 30 
sotix piyoz va 10 sotix sarimsoqpiyoz, 
“Xursandbek Xoʻjakov” fermer xoʻjaligida 
esa 25 sotix piyoz va 10 sotix maydonga 
ekilgan sarimsoqpiyoz maysalari yaxshi 
rivojlanmoqda, — deydi Amudaryo tu-
mani hokimining qishloq va suv xoʻjaligi 
masalalari boʻyicha oʻrinbosari Anvar 
Yoʻldoshev. 

Shu oʻrinda taʼkidlash lozimki, ma-
halla hududida istiqomat qiluvchi aholi 
tomorqasida ham toʻqsonbosti usulida 
sabzavot mahsulotlarini yetishtirishga 
alohida eʼtibor qaratilgan. Ular erta ba-
hordanoq koʻkpiyoz, sabzi va sarimsoqpi-
yoz mahsulotlarini bozorga olib chiqadi. 

Rahimboy ogʻa Rajabov ana shunday 
mohir tomorqachilardan. U oila aʼzolari 
bilan bahamjihat oʻz tomorqasida bun yod 
etgan issiqxonada ertaki sabzavotlarni 
barvaqt yetishtirishda oʻziga xos tajriba-
ga ega.

— Ayni paytda tomorqamda 
toʻqsonbosti usulida ekilgan 2 sotix pi-
yoz, issiqxonada esa 2 sotix koʻkat koʻzni 
quvnatadigan darajada rivojlanmoqda. 
Issiqxonaga ekilgan rediska va bulgʻor 
qalampiri yetilmoqda, — deydi Rahim-
boy ogʻa. — Koʻkatlarni  allaqachon bo-
zorga chiqardik. Piyoz va sarimsoqpiyoz 
maysalarini begona oʻtlardan tozalab, 
oziqlantirish ishlari olib boryapmiz. Erta 
bahorda bozorga birinchi olib chiqadigan 
mahsulotimiz koʻkpiyoz boʻladi. Vitamin-

ga boy, ishtaha ochuvchi  koʻkpiyozning 
issiqxona sharoitida yetishtirilganidan 
ochiq dalada, toʻqsonbosti usulida ye-
tishtirilgani juda foydali.

Haqiqatan, ochiq dalada yetishtirilgan 
toʻqsonbosti ekinlar erta bahorda barvaqt 
unib chiqadi va quyosh nuriga toʻyinib, 
tez yetiladi.

Shu kunlarda tumanning barcha fer-
mer va dehqon xoʻjaliklari, aholi tomorqa-
larida ekilgan toʻqsonbosti ekinlarini kuzgi 
sugʻorish, oziqlantirish ishlari nihoyasiga 
yetkazilgan va ekinlar yam-yashil maysa-
lar hosil qilgan. Bu esa xalqimiz dastur-
xonini erta bahordanoq ertaki sabzavot-
lar bilan toʻldirish imkonini beradi.

Biogumus yerni qayta 
davolaydi 

Dehqonchilik mahsulotlari yetishti-
rishda yerning unumdor boʻlishi muhim 
jihatlardan biri hisoblanadi. Ayrim hudud-
larda zaminning hosil berish koʻrsatkichi 
kamayishi kuzatilmoqda. Buning asosiy 
sabablaridan biri kimyoviy oʻgʻitlar va pes-
titsidlardan muntazam foydalanish nati-
jasida foydali bakteriyalarning qirilib keti-
shi oqibatida yerlar zaharlanib qolganidir.

Bunday holatlarda yerni qayta 
davolashning eng samarali usullaridan 
biri biogumus solish hisoblanadi. Biogu-
musni esa Kaliforniya qizil chuvalchang-
lari ishlab chiqaradi. Bu chuvalchanglar 
toʻq qizil rangli boʻlib, uzunligi 8-10 san-
timetr, ogʻirligi bir grammga teng keladi. 
Xona sharoitida chuvalchang oddiy usul 
bilan, yaʼni molning chirigan goʻngi, 
kushxonadan chiqqan chiqindilar, da-
raxt yaproqlari, oshxona chiqindilari bilan 
ovqatlantiriladi. Chuvalchanglar chiqa-
radigan chiqindi — biogumus tarkibida  
azot, kaliy, natriy, boriy, mis, kobalt, ruh, 
temir, titan, rubidiy, vermut kabi 38 xil 
modda borligi aniqlangan. 

— Biogumus tuproqni mukammal da-
rajada sogʻlomlashtirib, boshqa har qan-
day organik moddalar bilan yaxshi biri-
kadi va hosil sifatini yaxshilashga xizmat 
qiladi. Joriy yilda tuman boʻyicha jami 
1110 tonna biogumus tayyorlashni reja 
qilganmiz, — deydi Amudaryo tumani 
hokimi Sobir Xoʻjametov. — Asosiysi, 
biogumus boshqa oʻgʻitlardan 4-8 baro-
bar kuchli boʻlib, tuproq unumdorligini 15-
25 foiz oshiradi va organik qorishmalar 
bilan boyitadi. Shuningdek, tuproq mikro-
florasiga ijobiy taʼsir koʻrsatadi. Mikroor-
ganik ozuqalar miqdorini keskin oshirib, 
namlikni yaxshi saqlaydi. Oʻsimlikning 
oʻsish qobiliyatini 11-24 foiz oshiradi va 
hosil 2 hafta oldin yetiladi.

Albatta, tuproqqa biogumus solish 
meʼyorlariga ham eʼtibor qaratish lozim. 
Unumdorligi past boʻlgan tuproqqa uni 
laboratoriya tahlillaridan oʻtkazib, muta-
xassislar tavsiyasi asosida belgilangan 
miqdorda biogumus solish zarur. Biogu-
mus solingan tuproqda yetishtirilayotgan 
ekin kasalliklarga chidamli boʻladi va erta 
yetiladi. 

Xulosa qilib aytganda, amudaryo-
lik fermer va dehqonlar qishloq xoʻjaligi 
mahsulotlari yetishtirishda har tomon-
lama ilmiy va koʻp yillik tajribaga asoslan-
gan holda ish yuritmoqda. Usta dehqon-
lar bunday muammolarni omilkorlik bilan 
yengib, albatta, yaxshi natijaga erishadi.

Minajatdin QUTLIMURATOV,
“Yangi O‘zbekiston”  muxbiri 

XALQIMIZNING  
G‘URUR-IFTIXORI RAMZI

Mixo Ogata, Yaponiyaning 
“Silk Road Band” 
musiqiy guruhi vokalisti 
oʻzining bayram tabrigida 
oʻzbekistonliklarga 
tinchlik-osoyishtalik 
tilash barobarida, oʻzbek 
madaniyati va tarixiy 
merosiga yuksak ehtirom 
koʻrsatgan. 

  “Dunyo” AA

— Men Malayziyada axborot 
texnologiyalari va kommunikatsiyalarini 
rivojlantirish sohasida oʻz mehnat faoli-
yatimni amalga oshirib kelyapman. 

Vatandan olisdaligim sabab, har safar 
Oʻzbekiston madhiyasini tinglaganimda 
faxr va sogʻinch tuygʻulari joʻsh uradi. 

Madhiyamizda Oʻzbekistonning mus-
taqilligi va mehmondoʻst xalqimizning orzu-
intilishi, umid va maqsadlari mujassam. 

Davlatimiz madhiyasi yurtimizning 
boy tarixi va madaniy merosini oʻzida 
aks ettirgan. U men kabi xorijda istiqo-
mat qilayotgan vatandoshlarga doimo 
kuch-quvvat bagʻishlaydi.

Fursatdan foydalanib, barcha yurt-
doshlarimizni Oʻzbekiston Davlat mad-
hiyasi qabul qilingan kun bilan tabriklay-
man.

Boshlanishi 1-betda

Boshlanishi 1-betda

Bag‘rikenglik

TAQDIR TANLOVI
yoxud chegara hududlarda 

doʻstlik munosabatlari oʻzgargani haqida

Bu yurt tarixini tadqiq 
etgan olimlar bir necha 
diniy taʼlimotga eʼtiqod 
qiluvchi mahalliy aholining 
bagʻrikengligi, oʻzaro 
hamjihatligiyu totuvligi 
boshqa joylarda kamdan-
kam kuzatiladi, deya eʼtirof 
etadi. Bugun ham viloyatda 
ana shu azaliy anʼana 
bardavom, turli millat va elat 
vakillari bir oila aʼzolari kabi 
ahil-inoq, oʻzaro totuvlikda 
umrguzaronlik qilmoqda.

 qadriyatlarimizda ham oʻz ifodasini top-
gan. Odamlar yaxshi yashashi, bugunidan 
rozi boʻlishi amaldagi islohotlarning bosh 
maqsadiga aylangani esa bor haqiqat.

— Kishi voqelikni boricha, xolis va 
haqqoniy baholashi uchun kechagi kun 
bilan qiyoslasa, hammasi oydinlashadi, 
— deydi “Shirin” mahalla fuqarolar yigʻini 
faoli Hanifa Ibrohimova. — Mutaxassis-
ligim iqtisodchi boʻlsa-da, uzoq yillardan 
buyon mahalla tizimida faoliyat olib bora-
man. Mahalla el-yurtdagi oʻzgarishlarni 
aks ettiruvchi bamisoli koʻzgu, desam 
aslo mubolagʻa emas. Buni mahallamiz 
hayotidagi oʻzgarish va yangilanishlar 
misolida ham koʻrish mumkin. Ayniqsa, 
keyingi yillarda bojxona-chegara posti 
orqali yurtimizga keluvchilar uchun Vata-
nimiz eshiklari ochilgani, oʻzimiz ham 
Tojikistonga qarindoshlarimizni koʻrish 
yo shunchaki sayr-sayohat uchun ham 
bemalol borib kelayotganimiz ana shu 
yangilanishlar samarasidir.

Maktabni tamomlagach, Tojikiston 
qishloq xoʻjaligi institutida tahsil olgan-
man. Tabiiyki, qoʻshni davlatda koʻplab 
doʻstlar orttirdim. Afsuski, maʼlum bir vaqt 
davomida qoʻshnilar bilan bordi-keldi alo-

qalarimiz uzilgani tufayli hatto chegara 
hatlab yaqinlarimizni soʻnggi manzilga 
kuzatish, maʼrakasiga qatnashishning 
ham imkoni boʻlmadi. Yon qoʻshnim Ho-
jar Boymatova Tojikistondan kelin boʻlib 
tushgan. Afsuski, ota-onasi vafot etgani-
da oʻz yurtiga bora olmadi, bu esa uning 
qalbida bir umrlik armon boʻlib qoldi. Bun-
day misollar juda koʻp.

Termiz tumanidagi “Orol” mahalla 
fuqarolar yigʻini Amudaryoga tutash 
chegara hududda joylashgan. Bu yerda 
4180 dan ziyod aholi istiqomat qiladi. 
Hududning oʻsish nuqtalari bu — is-
siqxona sharoitida dehqonchilik qilish, 
chorvachilik, parrandachilik va anʼanaviy 
dehqonchilik. Jumladan, birgina shu ma-
halladagi aholi xonadonlarida 425 issiq-
xona mavjud. 100 dan ortiq tadbirkorlik 
subyekti savdo, xizmat koʻrsatish, ishlab 
chiqarish va qishloq xoʻjaligi sohalarida 
ish olib bormoqda. 

— Bu yil yana 40 ta yangi issiqxona 
tashkil etishni rejalashtiryapmiz, — 
deydi mahalladagi hokim yordamchisi 
Shuhrat Mamanov. —  Mahallamiz koʻp 
millatli, turkmanlar nisbatan koʻproq. 
Garchi, chegara hududlarini qoʻriqlash, 

himoyalash harbiylarimiz zimmasida 
boʻlsa-da, qoʻshni davlatlar bilan chega-
radosh hududda yashovchi har bir kishi 
tom maʼnoda chegara qoʻriqchisidir. Bu 
esa doimiy ogohlik, sergaklik va albat-
ta, katta masʼuliyat talab etadi. Azaldan 
Amudaryoning ikki qirgʻogʻida yashab, 
oʻzaro doʻstlik, quda-andachilik va qar-
doshlik rishtalari bilan bogʻlangan oʻzbek 
va afgʻon xalqlari oʻrtasidagi munosabat-
lar maʼlum sabablarga koʻra uzoq vaqt 
uzilib qolgan edi. Davlatimiz rahbarining 
ochiqlik siyosati tufayli keyingi yillarda 
aloqalar yanada mustahkamlanmoqda. 
Mahallada hokim yordamchisi sifatida 
faoliyat boshlar ekanman, dastlab “xo-
nadonbay” oʻrganib chiqdik, endi har bir 
xonadon muammolari yechimiga eʼtibor 
qaratyapmiz.  

Eng muhimi, yil davomida mahal-
lamiz hududida voyaga yetmaganlar 
oʻrtasida jinoyatchilik umuman qayd etil-
madi, notinch oila deyarli yoʻq. Aholi ning 
 aksariyati foydali mehnat bilan band. 
Shunga monand odamlarimiz mehnati-
dan baxt topishga, roʻzgʻorini butlashga 
astoydil harakat qilmoqda.

Surxondaryo viloyati Amudaryo orqali 

Afgʻoniston bilan chegaradosh boʻlib, bu 
ikki davlatni “Hayraton” koʻprigi oʻzaro 
bogʻlab turadi. Koʻprikning uzunligi 816 
metr, 1981-yilda ishga tushirilgan. U 
dastlab 1888-yilda yogʻochdan, 1902-yil-
da temirdan qurilgan koʻprik oʻrnida bar-
po etilgan.

Darhaqiqat, afgʻonistonliklar asrlar 
davomida bizga eng yaqin qoʻshni boʻlib 
kelgan. Diniy, madaniy va milliy qadriyat-
larimiz, urf-odat va anʼanalarimiz mush-
tarak, bir daryodan suv ichgan xalqlari-
miz oʻrtasidagi munosabatlar soʻnggi 
paytlarda yangicha maʼno-mazmun kasb 
etmoqda.

— Men Afgʻonistonning shimoliy 
viloyati Juzjondanman, — deydi Termiz 
davlat universiteti oʻqituvchisi Aziz Ahmad 
Amini. — Oʻzbekiston Prezidenti Shavkat 
Mirziyoyev tashabbusi bilan Afgʻoniston 
fuqarolarini oʻqitish taʼlim markazi tash-
kil etilgani juda katta tarixiy voqea, deb 
hisoblayman. Oʻtgan yillar davomida 
koʻplab afgʻonistonliklar bu yerda taʼlim 
olib, oʻzbek tili va adabiyoti boʻyicha 
malakali mutaxassis boʻlib yetishdi. 
Ularning aksariyati hozir Afgʻonistonga 
qaytib, oʻz yoʻnalishlari boʻyicha ma-
halliy aholi va yoshlarga ona tilimizni, 
kasb-hunar oʻrgatmoqda. Maʼlumki, 
Afgʻonistonning shimoliy mintaqasida 
oʻzbeklar koʻp va ular oʻz ona tilini jon 
qadar asrab-avaylaydi. Ammo maktablar 
yetishmasligi, malakali oʻqituvchilar kam-
ligi bois, oʻzbek tilini oʻrganish boʻyicha 
muammolar mavjud. Yurtingizda tahsil 
olib, Afgʻonistonga qaytgan oʻqituvchilar 
ana shu kamchiliklarni bartaraf etishga 
astoydil intilmoqda. 

Afgʻoniston fuqarolarini oʻqitish 
taʼlim markazi faoliyat boshlaganida 
birinchilardan boʻlib bu dargohda tahsil 
olishga keldim. Tahsil davomida bilim 
va malakamni boyitishga, ustozlardan 
yaxshi saboq olishga astoydil harakat 
qildim. 2019-yili ushbu oʻquv  markazini 
tamomlab, Alisher Navoiy nomidagi 
Toshkent davlat oʻzbek tili va adabiyo-
ti universitetining bakalavr diplomini 
olishga muyassar boʻldim. Shundan 
soʻng Termiz davlat universitetida ma-
gistratura yoʻnalishini bitirib, hozirda 
shu taʼlim muassasasida yoshlarga 
oʻzbek tilshunosligi fanidan saboq berib 
kel yapman. Ayni paytda oʻzbek tilshu-
nosligi boʻyicha ilmiy tadqiqot ishlarim 
ham yakunlanib, ilmiy kengashda hi-
moya qilish arafasidaman. 

Shuni alohida taʼkidlashni istardimki, 
taʼlim olish uchun yurtingizga kelgan 
boʻlsam-da,  shaxsiy hayotim tobora bu 
yurt bilan chambarchas bogʻlanmoqda. 
Baxtimni shu yerda topib, uylandim, bir 
nafar farzandim bor. Qanchadan-qancha 
aziz insonlar bilan doʻstlashdim, qadrdon 
boʻlib ketdik. 

Darhaqiqat, qoʻshni tanlanmaydi — 
u taqdirning tanlovi. Shu nuqtayi na-
zardan, mamlakatimizning boshqa man-
zillarida boʻlgani kabi Surxon vohasida 
ham barcha millat va elatlar, turli din 
vakillari ahil-inoq yashayotgani Prezi-
dentimiz tomonidan olib borilayotgan 
ochiqlik siyosatining amaldagi hayotiy 
ifodasidir. 

Ilhom RAHMATOV, 
“Yangi O‘zbekiston” muxbiri

10-dekabr — 
Oʻzbekiston Respublikasi 

Davlat madhiyasi 
qabul qilingan kun

32023-yil 10-dekabr, 257-son

Prezidentimiz BMTning iqlim oʻzgarishi 
boʻyicha shu yil 1-dekabrda BAAda boʻlib 
oʻtgan konferensiyasidagi (SOP28) nutqi-
da shunday fikrlarni bildirar ekan, ushbu 
muammoga qarshi kurashda ilm-fan yu-
tuqlaridan keng foydalanish, dunyoning 
yetakchi olim va ekspertlarini Toshkent-
dagi “Yashil universitet” negizidagi “Iqlim 
ilmiy forumi”da ishtirok etishga chaqirdi. 
BMT bilan 2024-yili Oʻzbekistonda “Iqlim 
migratsiyasi” konferensiyasini oʻtkazish, 
Xalqaro mehnat tashkiloti bilan “Yashil 
bandlik” dasturini ishlab chiqish va Mo-
dellashtirish markazini tashkil etishni tak-
lif qildi.

COP — BMTning iqlim oʻzgarishi 
boʻyicha konferensiyasi bugungi kunda 
uning doiraviy konvensiyasi, Kioto pro-
tokoli va Parij bitimi qoidalarini amalga 
oshirish boʻyicha eng yuqori darajada 
muzokaralar oʻtkaziladigan platforma hi-
soblanadi. Oʻzbekiston 1993-yilda BMT-
ning iqlim oʻzgarishi boʻyicha doiraviy 
konvensiyasi, 1998-yil 20-noyabrda 
Kioto protokoli, 2017-yil 19-aprelda Parij 
bitimini imzolagan. Binobarin, mam-
lakatimiz Osiyo mintaqasi va MDH dav-
latlari orasida birinchi boʻlib 1995-yilda 
BMTning Choʻllanishga qarshi kurash 
toʻgʻrisidagi konvensiyasini ratifikatsiya 
qilgan.

Mutaxassislar iqlim oʻzgarishining 
asosiy omilini issiqxona effekti bilan 
bogʻlaydi. Yer sathida gaz konsentratsi-
yasi ortishi tabiiy issiqlik muvozanatini 
buzadi va antropogen issiqxona effektiga 
aylanadi. 2100-yilga borib, uning oqibati-
da global yalpi ichki mahsulot 20 foizdan 
ortiqqa pasayishi mumkin.

— Davlatlar oldiga qoʻyilgan maqsad 
iqlim oʻzgarishi oqibatlarini yumshatish-
dan iborat, — deydi tadqiqotchi Murod-
jon Mustafoyev. — Bunda Yer yuzidagi 
global oʻrtacha haroratning sanoatlashuv 
davrigacha (XVIII asrning oʻrtalari) 
boʻlgan darajadan 2° С pastda, imkon 
qadar 1,5° С da ushlab turish nazarda 
tutiladi. Shu kunga qadar dunyo mam-
lakatlari tomonidan koʻrilgan choralar 
hamda sayyoramizning global isishini 1,5° 
С da ushlab turish uchun talab qilinadi-
gan tadbirlar oʻrtasida juda katta boʻshliq 
mavjud boʻlgan. Ekspertlar prognoziga 
koʻra, mavjud voqelik oʻzgarmasa hamda 
Parij bitimiga aʼzo davlatlar tomonidan 
vaqtida tegishli choralar qabul qilinma-
sa, 2100-yilga kelib, Yer yuzidagi global 
isish oʻrtacha 3,2° С ni tashkil qiladi. Bu 
sayyoramizning katta qismida ekotizimni 
izdan chiqaradi. Yer yuzidagi global isish-
ni 1,5° С da ushlab turish atmosferaga 
chiqadigan tashlanmalarni 2030-yilga-
cha 43 foiz va 2050-yilgacha 84 foiz ka-
maytirishni koʻzda tutadi. Faqat ushbu 
maqsadga erishishgina global ekologik 
holatni sogʻlom holda saqlab qolishga 
imkon yaratadi.

Hukumatlararo ekspertlar guruhi Yer 
ilgari hisob-kitob qilinganidan koʻra tez-
roq isib borayotganini maʼlum qilmoqda. 
Dunyo boʻyicha oʻrtacha harorat 1,1 da-
raja koʻtarilgan. Bu esa 2040-yilga borib, 
oʻrtacha harorat 1,5 daraja oshishidan 
dalolat beradi. 

Shu bois, BMTning Iqlim oʻzgarishi 
boʻyicha konferensiyasi maqsadi global 
isishni sanoatlashuv davridan oldingi 
koʻrsatkichdan 1,5 darajadan yuqori 
boʻlmagan mezonda cheklash, rivojla-
nayotgan mamlakatlarda iqlim oʻzgarishi 
dasturlarini moliyalashtirish va investitsi-

Abdurauf QORJOVOV, 
iqtisodiy sharhlovchi

yani koʻpaytirish kabi ulkan maqsadlarga 
erishishga qaratilgan.

Tadqiqotlar koʻrsatadiki, 1 santimetr 
unumdor tuproq hosil boʻlishi uchun yuz 
yildan ortiq vaqt ketadi. Shunda ham 
buning uchun zarur omillar boʻlishi kerak. 

Buning oqibatlari mintaqadagi ekologik 
holatga juda katta taʼsir qiladi. Ayrim fikr-
larga koʻra, 2050-yilga borib, global ha-
rorat oʻsishini 1,5 darajagacha cheklash-
ga muvaffaq boʻlsak ham Markaziy Osiyo 
mamlakatlari baribir havo harorati 2,5 
darajagacha koʻtarilishi bilan yuzlashadi. 
Bu suv tanqisligi, kuchli issiq, choʻllanish 
va ekstremal gidrologik hodisalarga olib 
keladi.

Samarqand sammiti 
umumbashariy 

muammolarni hal etishda 
qanday o‘rin tutadi?

Davlatimiz rahbarining BAAdagi sam-
mit doirasida BMT Bosh kotibi oʻrinbosari, 
Choʻllanishga qarshi kurash konven-
siyasi ijrochi kotibi  Ibrohim Tiav bilan 
uchrashuvida BMTning yaqinda Samar-
qand shahrida dunyoning 130 dan ortiq 
mamlakati delegatsiyalari hamda nufuzli 
xalqaro tashkilotlar rahbarlari ishtirokida 
oʻtkazilgan Choʻllanish boʻyicha kon-
vensiyani amalga oshirish qoʻmitasining 
21-sessiyasi sermahsul boʻlgani katta 
mamnuniyat bilan qayd etildi.

Mazkur muhim tadbir Markaziy Osiyo-
da ilk bor oʻtkazilib, unda Yevropa Ittifoqi, 
fuqarolik jamiyati va ilmiy doiralardan 500 
ga yaqin vakil qatnashdi. Oʻzbekistonning 
sessiya yakunlariga, asosan, qum va 
chang boʻronlari boʻyicha Samarqand 

deklaratsiyasini qabul qilish tashabbusi 
xalqaro ekspertlar hamjamiyati tomoni-
dan qoʻllab-quvvatlanishi, 2024-yilda 
Saudiya Arabistonida boʻlajak konferen-
siyada uni qabul qilish masalasi ilgari su-
rilishi kutilyapti.

— Dunyo boʻylab kuzatilayotgan 
qurgʻoqchilik, oʻrmon yongʻinlari va jazira-
ma toʻlqinlari bir-biri bilan bogʻliq boʻlgan 
iqlim va tabiat inqirozi alomatlaridir, — 
degan edi sessiyadagi nutqida Ibrohim 
Tiav. — Maʼlumotlarga koʻra, 2015-yildan 
buyon taxminan 4 million kvadrat kilo-
metr — taxminan Oʻrta Osiyo maydoniga 
teng unumdor yer yoʻqotilgan. Dunyo 
boʻyicha sogʻlom va unumdor yerning 
yillik yoʻqotilishi taxminan 100 million 
gektarni tashkil qilmoqda. 2030-yilga 
borib, yerdan foydalanish boʻyicha glo-
bal maqsadlarga erishish  uchun  uning 
keyingi degradatsiyasini zudlik bilan 
toʻxtatishimiz va kamida 1 milliard gektar 
maydonni tiklashimiz kerak.

Soʻnggi maʼlumotlarga koʻra, bugungi 
kunda Markaziy Osiyo mintaqasi degra-
datsiyaning salbiy taʼsiri natijasida yiliga 6 
milliard dollar zarar koʻrmoqda. Bu raqam-
lar Samarqanddagi sessiya bejiz tashkil 
qilinmagani, choʻllanish, qurgʻoqchilik kabi 
ekologik muammolar tobora jiddiy tus 
olayotgani va ularni hal qilish uchun bir-
lashish lozimligini anglatadi.

— 21-sessiya dunyoda chang va qum 
boʻronlari muammosi koʻtarilgan ilk glo-
bal tadbirga aylandi. Shuningdek, ses-
siya davomida yerni barqaror boshqar-

ish, qurgʻoqchilikka chidamlilikni oshirish, 
barqaror qishloq  xoʻjaligida ayollar yetak-
chiligini qoʻllab-quvvatlash kabi dolzarb 
masalalarni muhokama qildik. Qolaversa, 
yer degradatsiyasi va uning oldini olish-
ga qaratilgan tadbirlarni moliyalashtirish 
hamda iqlim oʻzgarishi bilan bogʻliq maj-
buriy migratsiyaga qarshi kurashishda 
strategik maqsadlarni amalga oshirish 
borasidagi muammolar va imkoniyatlarni 
ham koʻrib chiqdik, — dedi sammit yakuni 
boʻyicha oʻtkazilgan matbuot anjumanida 

ekologiya, atrof-muhitni muhofaza qi-
lish va iqlim oʻzgarishi vazirining birinchi 
oʻrinbosari Obidjon Qudratov.

Serbiya sogʻliqni saqlash instituti boʻlim 
boshligʻi Biljana Kilibardaning fikricha, 
ushbu sessiya ishtirokchi davlatlar uchun 
umumbashariy muammolarni birgalikda 
bartaraf etish borasida oʻzaro fikr almash-
ish, tajriba orttirish imkonini yaratdi. Mav-
zu juda dolzarb, koʻtarilgan muammo-
lar jiddiy. Ishtirokchi davlatlar sessiya 
davomida kelajakda amalga oshirilishi 
lozim boʻlgan chora-tadbirlarni belgilab 
oldi. Samarqand sammiti doirasida BMT 
Bosh kotibi oʻrinbosari, Choʻllanishga 
qarshi kurash konvensiyasi ijrochi kotibi 
Ibrohim Tiav Qoraqalpogʻistonga bordi. 
U Moʻynoq tumanida Orol dengizining 
qurib qolgan tubida oʻrmon ekish va 
koʻkalamzorlashtirish ishlari bilan tanish-
di. Orol dengizi qirgʻogʻi, ochiq osmon os-
tidagi muzeyda boʻldi. Tashrif davomida 
daraxt koʻchatlari ekildi.

Jahon banki guruhi tomonidan yaq-
inda eʼlon qilingan Mamlakatdagi iqlim 
oʻzgarishi va taraqqiyot boʻyicha hisobot-
da qayd etilishicha, iqlim oʻzgarishi oqi-
batlari Oʻzbekiston aholisi farovonligiga 
turlicha taʼsir koʻrsatadi. 2030-yilga kelib, 
mamlakat boʻylab shahar va qishloqlarda 
kamida 8 million kishi iqlim oʻzgarishi 
xavfi juda yuqori boʻlgan hududlarda is-
tiqomat qilishi kutilmoqda. Agar bunga 
mosla shish choralari koʻrilmasa, 2050-yil-
ga borib, milliy iqtisodiyot hajmi iqlim 

oʻzgarishidan zarar koʻrmagan holatdagi 
koʻrsatkichdan 10 foiz kichikroq boʻladi. 
Bu aholi bandligi va uy xoʻjaliklari daro-
madi sezilarli qisqarishiga olib keladi.

2060-yilga borib, iqtisodiyotni karbon-
sizlantirish (karbonat angidrid chiqindi-
larini kamaytirish) rejalari Oʻzbekistonda 
issiqxona gazlari chiqindilarining qariyb 
75 foizi keltirib chiqarayotgan energetika 
sohasiga alohida eʼtibor qaratishni talab 
qiladi. Uning samaradorligini oshirish va 
qayta tiklanuvchi energiya manbalari-
dan foydalanishni kengaytirish hisobiga 
qisqarib borayotgan tabiiy gaz zaxiralari-
ga bogʻliqlikni kamaytirish mamlakatda 
soha xavfsizligini mustahkamlashga xiz-
mat qiladi.

— Shuning uchun atrof-muhit va iqlim 
oʻzgarishlari masalasi Oʻzbekiston hu-
kumatining eng muhim strategik ustu-
vor yoʻnalishlaridan biri hisoblanadi. Biz 
yer degradatsiyasining neytralligiga eri-
shishga intilamiz va bu borada dastlabki 
natijalarni koʻryapmiz, — deydi ekologi-
ya, atrof-muhitni muhofaza qilish va iqlim 
oʻzgarishi vaziri Aziz Abduhakimov.

Saksovul ekish samarasi

Xorijlik ekspertlar va tadqiqotchilarda 
Orolboʻyida choʻllanishga qarshi qilina-
yotgan ishlar, ayniqsa, koʻplab saksovul 
oʻsimliklari ekilgani katta taassurot qoldi-
radi. Aniqrogʻi, hayratga ham tushadi. 
Shuning uchun qanday samara berayot-
gani bilan qiziqadi. 

— Oʻtkazilgan tadqiqotlar Orol den-
gizi qurigan tubining katta qismini 
qurgʻoqchilikka va shoʻr tuproqqa chi-
damli boʻlgan mahalliy daraxtlar, butalar 
va oʻt-oʻlanlarni aralash holda ekish hiso-
biga qayta tiklash mumkinligini amalda 
koʻrsatmoqda, — deydi Oʻrmon xoʻjaligi 
agentligi bosh mutaxassisi Hojimurot 
Tolipov. — Natijada mahalliy aholi salo-

matligi va farovonligi yaxshilanishi bilan 
birga, har yili 28-44 million dollar miqdor-
da qoʻshimcha foyda keltirishi hamda tu-
proqdan uglerod chiqishining oldini  olish 
va atmosferadan karbonat angidridni yu-
tish orqali iqlim oʻzgarishini yumshatishi 
mumkin.

Orolboʻyidagi “yashil qoplama” may-
donlarining aksariyat qismini saksovul-
zorlar tashkil etyapti. Havo musaffoligini 
taʼminlashda  saksovulning oʻrni juda kat-
ta. Bir gektardagi toʻrt yillik saksovulzor 
1158 metr kub kislorod ajratadi. Bu bami-
soli sof havo fabrikasidir. 

Shu bois, choʻllanishning oldini 
 olishda saksovulzorlarni kengaytirishning 
ahamiyati katta. Barpo etilgan 2 yosh-
li saksovulzorda shamol taʼsirida qum 
koʻchishi 20 foiz, 5 yoshlisida 80 foiz, 7 
yoshlisida esa toʻliq toʻxtaydi. Natijada 
iqlim moʻtadillashadi, aholi yashashi 
 uchun ijtimoiy-iqtisodiy muhit barqarorligi 
taʼminlanadi.

Orolning qurigan maydonidagi 
sakso vullar orasiga yovvoyi hayvon-
lar va chorva uchun ozuqabop ekin-
lar ham ekilmoqda. Ushbu hududda 
oʻnlab artezian quduq qazildi. Ular-
dan suv chiqarilishi natijasida joy-
larda sunʼiy koʻllar paydo boʻldi, 
atrofida qamishzorlar vujudga keldi, 
daraxt va butalar oʻsa boshladi. Qum-
liklardagi saksovul va boshqa choʻl 
oʻsimliklaridan iborat maydonlar ular 
bilan uygʻunlashib, choʻl ekotizimi 
tiklanyapti, yovvoyi hayvonlar va qush-
larning shu yerda yashashi, in qurishi 
va koʻpayishiga sharoit yaratyapti.

2018-yil 27-noyabr kuni BMTning 
Nyu-Yorkdagi qarorgohida nafaqat 
Oʻzbekiston, balki jahon hamjamiyati 
uchun ham tarixiy voqea yuz berib, 
BMTning Orolboʻyi mintaqasi uchun in-
son xavfsizligi boʻyicha koʻpsheriklik 
trast fondi tashkil etilgandi. Mazkur fond 
Orolboʻyidagi aholi turmush faoliyati bi-
lan bogʻliq tibbiy, iqtisodiy rivojlanish, 
ekologik, ijtimoiy himoya va boshqa so-
halar bilan bogʻliq muammolarni hal qi-
lishda muvofiqlashtirilgan yondashuvni, 
Oʻzbekiston hukumati, BMT agentliklari, 
donorlik hamjamiyatlari saʼy-harakatlarini 

birlashtirish orqali mintaqa rivojla-
nish jarayoniga birgalikdagi yordamni 
taʼminlash, buning uchun texnik hamda 
moliyaviy resurslarni safarbar qilish kabi 
ishlarni amalga oshirib kelmoqda.

2021-yil 18-mayda BMT tomonidan 
qabul qilingan maxsus rezolyutsiyaga 

koʻra, Orolboʻyi mintaqasi ekologik in-
novatsiyalar va texnologiyalar hududi 
hisoblanadi. Yurtimizda  mazkur  hujjat 
ijrosini taʼminlashga qaratilgan “Yoʻl xari-
tasi” doirasida bugungi kunda 312 mil-
liard soʻm, 22,2 million dollar va 6 million 
yevro ajratilgan 71 ta tadbir, shuningdek, 
qiymati 1,9 trillion soʻmlik 65 ta ustuvor 
innovatsion loyiha amalga oshirilmoqda. 
Ayni kezda bu borada 230 ta loyihaviy 
taklif mavjud, ularning umumiy qiymati 
210 million dollarni tashkil etadi.

Prezidentimiz BMTning Iqlim 
oʻzgarishi boʻyicha konferensiyasidagi 
nutqida xalqaro tuzilma rezolyutsiyasi 
asosida Orolboʻyi hududi ekologik ofat 
zonasidan “innovatsiyalar, texnologiya-
lar va yangi imkoniyatlar mintaqasi”ga 
aylanishini taʼkidlab, bu yerda Iqlim 
texnologiyalari xalqaro ekspoxabini 
yaratishda yaqin hamkorlik qilishni taklif 
etdi. 

Chunki bu kabi loyiha va dasturlar 
Orolboʻyi hududida oʻtgan asrning ik-
kinchi yarmidan boshlangan ekologik 
fojia taʼsirini kamaytirish, odamlar hayo-
tini yaxshilash va ularning orzu-niyatlari 
amalga oshishiga xizmat qiladi.

BMTning Oziq-ovqat va qishloq 
xoʻjaligi tashkiloti (FAO), Global ekologik 
jamgʻarma koʻmagida “Oʻzbekistoning 
togʻli va vodiy hududlarida oʻrmonlarni 
barqaror boshqarish” loyihasi ham 
amalga oshirilmoqda. Ushbu loyiha 
doirasida Sirdaryo, Qashqadaryo va 
Namangan viloyatlaridagi suvsiz yer-
larda oʻrmonzorlar tashkil etildi. Bundan 
tashqari, choʻllanish va yer degradatsi-
yasining oldini olish, shuningdek, iqlim 
oʻzgarishi oqibatlariga tayyorgarlikni 
oshi rish orqali landshaftlar mustahkam-
ligini oshirishda Jahon banki tomonidan 
142 million dollar miqdorida imtiyozli 
kredit ajratilishi nazarda tutilgan boʻlib, bu 
ham yashil maydonlarni kengaytirishga 
xizmat qiladi. 

“Yashil makon” — 
cho‘llanishga qarshi qalqon

Hozirgi kunda Oʻzbekistonning 70 
foiz hududi yoki 31,4 million gektar yeri 
qurgʻoqchil maydonlardan iborat, ular, 
asosan, tabiiy shoʻrlangan, koʻchma bar-
xan qumliklar hamda issiq garmsel sha-
mollari taʼsiridagi hududlarni tashkil etadi. 
Orol dengizi qurishi tufayli Oʻzbekistonda 
yana qoʻshimcha 3 million gektardan or-
tiq maydonda Orolqum paydo boʻldi. 

2021-yildan buyon mamlakatimizda 
“Yashil makon” umummilliy loyihasi 
amalga oshirilmoqda va har yili 200 mil-
lion tupdan ortiq daraxt va buta koʻchati 
ekilyapti. Bunday keng koʻlamli tashab-
bus natijasida shaharlarimizdagi yashil 
maydonlar hududi hozirgi 8 foizdan 30 
foizga oshiriladi. 

Shu paytgacha uy-joy massivlari-
ning oʻzida 1200 gektardan ortiq bogʻ 
va jamoat parklari, 1 million gektardan 
ziyod yashil hudud va qoplamalar barpo 
etildi. Xususan, shu yil kuzda oʻrmon 
xoʻjaliklarida 5 million tup daraxt ekish, 
chiqindi poligonlari atrofida va yirik sano-
at korxonalari hududida “yashil belbogʻ” 
yaratish, dala chetlarida 20 million tup 
terak, tut va uzum, bogʻcha, maktab, oliy 
oʻquv yurtlari va shifoxonalar hududida 
3,5 million tup koʻchat oʻtqazish, Orolning 
qurigan 100 ming gektar tubida “yashil 
qoplama”lar hosil qilish ishlari olib borili-
shi koʻzda tutilgan edi.

Ekologiya, atrof-muhitni muhofaza 
qilish va iqlim oʻzgarishi vazirligi hu-
zurida tashkil etilgan shtabdan olingan 
maʼlumotlarga koʻra, shu kungacha yur-
timiz boʻyicha rekord darajada — 88 mil-
lion tup manzarali, mevali daraxt va buta 
koʻchati ekildi. Oʻtgan yilgi kuzgi mav-
sumida jami 76,4 million tup koʻchat va 
qalamcha ekilishi taʼminlangan.

Shu bilan birga, yer uchastkalari 
respublika va mahalliy ijro etuvchi ho-
kimiyat organlariga “yashil bogʻ” tashkil 
qilish uchun doimiy foydalanish huquqi 
asosida beriladi. 2024-2026-yillarda 
Toshkent shahri atrofida jami 441 gek-
tarda, 2024-2030-yillarda respublika 
shaharlari doirasida “yashil belbogʻ”lar 
barpo etiladi.

Mutaxassislarning bildirishicha, har 
bir odam bir kecha-kunduzda 5-6 litr kis-
lorod qabul qiladi. Bu ehtiyojni qondirish 
uchun 22 tup daraxt kerak. Har bir daraxt 
yiliga 120 kilogramm kislorod ajratib ber-
gani holda ayni shu vaqt ichida deyarli 22 
kilogramm, butun hayoti mobaynida bir 
tonna atrofida karbonat angidrid gazini 
yutadi. Shu bois, oʻrmonlaru yashil mas-
kanlar Yerning “oʻpka”si, odamlarga ha-
yot baxsh etuvchi asosiy manba hisob-
lanadi.

Boshlanishi 1-betda

INNOVATSION TEXNOLOGIYALAR VA 

YANGI IMKONIYATLAR O‘LKASI

Iqlim o‘zgarishlari

Mutaxassislarning 
bildirishicha, har bir odam 
bir kecha-kunduzda 5-6 
litr kislorod qabul qiladi. 
Bu ehtiyojni qondirish 
uchun 22 tup daraxt kerak. 
Har bir daraxt yiliga 
120 kilogramm kislorod 
ajratib bergani holda ayni 
shu vaqt ichida deyarli 
22 kilogramm, butun 
hayoti mobaynida bir 

tonna atrofida karbonat 
angidrid gazini yutadi. 
Shu bois, oʻrmonlaru 
yashil maskanlar Yerning 
“oʻpka”si, odamlarga hayot 
baxsh etuvchi asosiy manba 
hisoblanadi.

4 2023-yil 10-dekabr, 257-son

Qayerga qaramang, saksovullar, bul-
turdan qolgan shuvoq butalari qorayib 
koʻrinadi. Qizilqumning bepoyon kengliklari 
Chingiz Aytmatov romanlaridagi Sarioʻzak 
sahrosini yodga soladi. Bir oʻrkachli, 
ikki oʻrkachli tuyalar ortidan “Joʻlomon-
Joʻlomon!”, degan hayqiriqlar kelayotgan-
dek goʻyo... 

Fanda Qizilqum choʻlining oʻrnida Tetis 
nomi bilan ataluvchi dengiz boʻlgani haqida 
taxminlar mavjud. Bu dengiz million yillar 
davomida chayqalib yotgan, bu zaminda 
mutlaqo boshqa bir hayot tarzini boshdan 
kechirgan! Na sahro, na tuyalar, na biz 
boʻlganmiz. Yer sharining shu qismida di-
nozavrlaru mamontlar olami hokim boʻlgan. 
Bunga guvoh Qizilqum sahrosi chetidagi 
Tosh oʻrmon ochiq muzeyi esa yanada 
xayolni olislarga olib qochadi. Tosh oʻrmon 
bu — toshga aylanib qolgan oʻrmonning 
qoldiqlari. Juda katta radiatsiya yoki kuchli 
vulqon otilishi natijasida yashnab turgan 
oʻrmon kuyib, daraxtlar toshga aylangan, 
dengiz esa juda katta tezlikda yerga singib 
ketgan, suvning nomaʼlum qismi bugʻlangan 
boʻlsa kerak. Tosh oʻrmon qoldiqlaridan olin-
gan namunalarni Zarafshondagi muzeyda 
ham koʻrish mumkin. Bir qarashda tirik da-
raxtning kundasi, deb oʻylaysiz. Ammo qoʻl 
bilan ushlab koʻrsangiz, zilday tosh... Xul-
las, shunday sohilsiz tarixni oralab yurib, 
bugungi kunda dun yodagi yetakchi oltin 
konlaridan biri qaror topgan manzilga yetib 
borasiz.

Ana shu maʼlumotlarning bagʻriga ta-
rixning 100-60 million yillik davri sigʻib keta-
di. Aytishga oson! Bovar qilish mushkul. 

* * *
Qizilqum sahrosi... koʻzni toldiradigan 

darajada kenglik shamolda tebranib yotgan 
shuvoqzorlar aro oʻrkach-oʻrkach qirlar-
ning choʻkkan tuyalarday tarzlari, jigarrang 
poʻstin yopinib, jim yotgan sirli jondor — 
sahroning haybati odamni oʻzgacha ruhi bi-
lan tentiratib qoʻyadi. Zamonning old mashi-
nasi ham hansirab qolayotganini motorning 
“gur-gur”idan anglayman. 

— Bu ketishda Qozoqqa oʻtib ketamiz-
ov, Azamatjon?!

— E aka, nima deyapsiz? Hali choʻlning 
markaziga ham yetib kelmadik-ku...

Ajablanib soatga qarayman. Ozmuncha 
yoʻl bosdikmi axir?..

Tagʻin bir soatcha yurilgandan keyin olis-
dan inshootlargami, texnikagami oʻxshagan 
bir qoralar koʻrina boshlaydi. Bu Navoiy 
kon-metallurgiya kombinatiga qarashli 
Muruntov kompleksi ekanini qulogʻim bi-
lan eshitib-ilgʻab, tobora oydinlashayotgan 
binolar, zavodda qayta ishlanib, maʼdanlari 
olingan, togʻdek uyilib yotgan tuprogʻu gil 
qorishiq tepaliklar boʻy koʻrsatadi. 

Bu jahonga mashhur Muruntovning 
chegarasi, Yer sharining eng katta oltin za-
xiralaridan biri boʻlgan xazinaning ostonasi.

Globusga qarab, mamlakatimizning 
chegarasi haqida bolakayning aytgan gap-
lari esimga tushadi va kulib qoʻyaman: 
“Buncha kichkina... Oʻzbekiston?!”.

Xayol ham bir dengizdir, tinim bilmay 
chayqalib yotgan dengiz! Toʻrtta ulugʻ fa-
rishtaning ham ulugʻi boʻlmish Jabroil alay-
hissalom haqida shunday taʼrif bor: u dun-
yodagi barcha dengizlar tubidagi, barcha 
qirgʻoqlardagi, barcha sahrolardagi qumlar 
zarrasini sanay biladi, hisobini biladi!

Inson idrokiga ogʻirlik qiladigan darajada 
ulugʻlik qarshisida Qizilqum sahrosi qum 
barxanlarining ham hisobi bor. Bunga shub-
ha yoʻq! Negaki, Xudoning cheksiz qud rati 
qoshida dengizning sahroga aylanishi, sah-
roning tagʻin ummonga doʻnishi mumkin 
ekaniga imon keltirsak, koʻngil shubhalar-
dan ozod boʻladi. 

Gap shundaki, Qizilqum sahrosi 
Oʻzbekiston geografiyasida Turon past-
tekisliklarining katta qismini egallashi 
qayd etilgan. Bu sahro bir zamonlar den-
giz boʻlgan. Bunga yetarlicha dalillar bor. 

Barxanlar koʻchib yuruvchi, tuyalaru choʻl 
hayvonlari jon saqlay oladigan poyonsiz 
sahro bagʻridan akula suyaklari, tishlari 
va chigʻanoqlar topildi! Biz oʻtib borayot-
gan yoʻlning chap tomonida oʻtlab yur-
gan tuyalar galasi koʻrinadi. Tavba, qoʻlga 
oʻrganganiga besh ming yil boʻlgan bu 
jonivorlar oʻzlari turgan zaminda bir zamon-
lar ulugʻ dengiz mavj urganini hech xayo-
liga keltirarmikan?..

* * *
Markaziy Qizilqum va Nu-

rota togʻlarida, oltin rudalari 
mavjudligi miloddan av-
valgi V-VI asrlardan 
maʼlum boʻlgan. 
Buni odamlar oʻsha 
zamonlarda bil-
gan. Oʻz vaqtida 
kishilar oʻzlariga 
maʼlum usullar-
dan foydalanib, 
oltinni ajratib olgan. 
Oltindan yasalgan 
ov qurollari, nayza-
lar, bolta kabi ashyolar 
moziyshunoslik ilmida dalil 
sifatida koʻplab topilgan. Shu 
oʻrinda mavzuga daxldor yana bir 
maʼlumotni aytib oʻtish joiz: bugungi kunda 
rangli metallar ichida eng arzonlaridan biri 
hisoblanadigan alyuminiy oʻrta asrlarda 
oltindan 26-marta qimmat boʻlgan. Bunga 
sabab yer qatlamida eng koʻp tarqalgan 
alyuminiyni olish texnologiyasi hali mavjud 
emas edi. Oradan ellik yil ham oʻtmay, taro-
zi pallasidagi vaziyat oʻzgargan: alyuminiy 
narxi keskin arzonlashib ketgan. 

Qizilqum choʻli va Nurota tizmasi 
yonbagʻirlaridagi oltinni oʻzlashtirish 
muntazam davom etgan. Xususan, Bu-
xoro amirligi tasarrufidagi bu yerlardan 

maʼdanni olish juda mudhish bir tarzda 
kechgan.

Aytishlaricha, Buxoro amirining xazi-
nachilari bu yerlarga oʻzining xos kishilarini 
yuborar ekan. Ular oʻnta norgʻul mardikorni 
oʻzlariga sherik qilib kelarkan. Mardikor-
lar koʻmagida yombi oltinni bir necha oy 
davomida yigʻib, tuyalarga yuklarkan. Ke-
yin ortga qaytib, amir saroyiga yaqinlash-
ganida bu muhim sirni saqlash niyatida yol-
langan oʻn kishini mehmon qilish bahonasi 
bilan oldindan hozirlangan karvonsaroyga 
oʻxshash ovloq goʻshaga boshlab kirar va 
qoʻqqisdan hujum qilib, ularning hammasini 
qatl etarkan. Asrlar davomida amirlikning 
oltin koni haqidagi siri shu tarzda saqlan-
gan. 

Oʻtgan asrning boshlarida shu yer-
lik bir choʻpon oʻzining toʻqqiz-oʻn yoshli 
nabirasi bilan qoʻy boqib yurgan paytda bu 
sirdan kutilmaganda voqif boʻlib qolgan. 
Choʻponning qoʻylari oltin yombilari koʻp 
uchraydigan hududga borib qolgan. Ayni 
shu paytda choʻpon olisda oʻnlab otliqlarni 
koʻrgan. Ular oltin izlovchi amirlik odamlari 
boʻlgan. Koʻringan otliqlarning oddiy odam-
lar emasligini bilgan choʻpon nevarasi bilan 
yaqin oradagi gʻorga kirib yashiringan. Va 
oʻzlari tomon kelgan otliqlarning ovozlari 
pasayib, uzoqlashib ketmaguncha shu 
yerda qorongʻi tushguncha jon saqlab 
qolgan. Qorongʻi tushgach, asta-sekin oʻz 
oʻtoviga borib yetgan. Qoʻy suruvidan da-
rak yoʻq. Suruvni izlab ham oʻtirmagan, 
butunlay umidini uzgan. Chunki qoʻylarni 
amir odamlari otning oldiga solib haydab 
ketgan. Qizigʻi, ular oʻzlari jon saqlagan 

gʻordan bir necha boʻlak 
oltin yombisini topgan. 

Va shu oltin omon qolgan 
joni, boy berilgan suruv 

evaziga Xudoning inoyati 
deb taqdirga koʻnishgan. Ora-

dan koʻp oʻtmay chol vafot etgan. U 
jon taslim qilgan vaqtda nabirasiga oltin 

turgan joyni va oʻsha amir kishilari nimani 
izlab yurganini aytib-anglatib, omonatini 
topshirgan.

Shu yigitcha to katta odam boʻlgunicha 
bu sirni birovga aytishga jurʼat qil-
magan. Ammo inqilobdan keyin vaziyat 
oʻzgarganiga amin boʻlgach, amirlik tu-
gatilgach, bu sirni choʻlni oʻrganayotgan 
geolog larga aytgan. Shu tarzda yerning 
xazinasiga yoʻl ochilgan.

Ana oʻsha yombi oltin izlab yurgan amir-
lik ayonlarining hech biri bu sahrolar vaqti 
kelib, ajab bir shaharlarga aylanadi, deb 

xayol qilmagan boʻlsa 
kerak. 

Geologiya tari-
xida Uchquduq va 
Muruntov oltin konlar-
iga quyidagicha tavsif 
beriladi: oʻlkada oltin 
konlarini izlash boʻyicha 
dastlabki maxsus tadqi-
qot ishlari I.V.Mushketov, 
G.Romanovskiy, G.Obruchev 
va boshqalar tomonidan amalga 
oshirilgan. Markaziy Qizilqumda oltin kon-
lari boʻlishi mumkinligini geolog olimlar 
A.Fersman va D.Shcherbakov XX asrning 
30-yillaridagi geologik tadqiqotlari asosida 
bashorat qilgan. 1930-yillarda Tomditovning 
janubiy etaklarida oltin zarralari boʻlgan bir 
necha kvars va kvars dala shpati tomirlari 
aniqlandi, 1934-yilda Besapan qishlogʻi 
yaqinida oltin zaxirasi hududi belgilandi. 
Shundan keyin Besapan, Oltintov, Tax-
tatov manzillarida, Tomditovning janubiy 
yonbagʻridagi kremniyli slanetslarda keng 
koʻlamda oltin qidiruv va razvedka ishlari 
olib borildi. 1951-1953-yillarda Muruntov 
oltin koniga asos solindi. 1954-1956-yillar-
da Oʻzbekistonning gʻarbiy qismida ikki xil 
oltin konlari borligi: birida oltin margimush 
kolchedani bilan, ikkinchisida juda siy-
rak holda kvarsda uchrashi maʼlum boʻldi. 
1958-yil oltin-margimush bogʻliqligi aso-
sida Muruntov yonida margimushga boy 
boʻlgan anomaliya maydonlari belgilandi. 
Mazkur ruda maydonida 1959-1962-yil-
larda olib borilgan batafsil qidiruv ishlari 
natijasida konning asosiy hududi belgilandi 

va oltinga boy nuqtalarning oʻlchamlari 
juda yirikligi aniqlandi. 1966-yilda Murun-
tov oltin konining ochilishi ga salmoqli hissa 
qoʻshgan bir guruh geolog olim va mu-
taxassislar (I.Hamroboyev, H.Toʻlaganov, 
P.Xromishkin, V.Garkovets va boshqalar) 
mamlakatning oliy mukofotiga sazovor 
boʻldi. 1969-yil 21-iyulda dastlabki mahsu-
lot — Muruntov quyma oltini ishlab chiqa-
rila boshlandi va bu kon nomi dunyoga 
mashhur boʻldi. 

1934-yilda bu yerga dastlab uzoq mud-
datga ozodlikdan mahrum etilgan xavfli 
jinoyatchilar olib kelinadi. Ularning kuchi 
bilan zavodning ilk poydevori qoʻyiladi. 
Hozirgi Uchquduq shahri oʻrnida kashf etil-
gan konni ochish uchun zarur boʻlgan ishlar 
amalga oshiriladi: hududning haqiqiy may-
donini aniqlash, hali elektr yetib kelmagan 
boʻlsa-da, simyogʻochlar oʻrnatish, ishchilar 
uchun yotoqlar qurish shu jumladagi yu-
mushlardan edi.

Vaqt oʻtishi bilan rudadan maʼdanni 
ajratib olish texnologiyalari rivojlana bordi. 
Ruda tarkibidagi oltin va unga yondosh 
metallarning zaxirasi nihoyatda katta ekani 
aniqlangach, bu manzilda aholi punktlari 
barpo qilish ishlari boshlandi. Tabiatning 
asov kuchlari bilan kurashib, uni oʻziga 
boʻysundirish oson emas edi. Shu sababli 
dastlab umrbodga qamalgan mahbuslar-
ning ilk vagonlari bu yerda manzilgoh sifa-
tida qoʻnim topdi. 

Bu paytda choʻlning koʻchib yuruvchi 
barxanlari hafta-oʻn kun oralatib ochilgan 
yoʻllar, texnikalarni koʻmib ketish darajasida 
xavf tugʻdirardi. Shu sababli ishning ketishi 
birmuncha sekin edi. Hamma narsaning 
yechimini topishni udda qilgan odam bo-
lalari bu murakkab sharoitda ham oʻziga 
xos usulni kashf etdi. Yaʼni yer ostidan qa-
zib olinayotgan ming-ming tonna qayta ish-

langan (tarkibidagi oltinlari olingan) 
rudadan tepaliklar bun yod 

eta boshladi. Dastlab ruda 
qoʻlda tashilgan, keyin 

tok bilan ishlaydigan 
eskalator lentalar 
yordamida tepaga 
koʻtarilgan. Tabiiy 
zichligi yuqori 

boʻlgan, ogʻir zarralardan iborat uyumni 
shamol ham, qumlarni uchiradigan dovullar 
ham joyidan siljitolmagan. 

Bugungi kunda Uchquduq shahri atrofini 
ana shunday sunʼiy togʻlar oʻrab olgan. Bal-
andligi 30-40 qavatli uylarday keladigan, 
bir-biriga tutashib ketgan bu togʻlar kon 
hududini va shaharni dovullardan asrab 
turadi.

Navoiy konlarining istiqbolli rivoji mus-
taqillikning ilk davrlarida birinchi Preziden-
timiz Islom Karimov faoliyati bilan ham 
uzviy bogʻliq. Mustaqillik arafasida, sobiq 
shoʻro hukumati tarqalib borayotgan bir pal-
lada xalqimizning boyir moli — millat xazi-
nasi boʻlgan bu konlarning egalik huquqini 
talab qilgan I.Karimov va oʻsha vaqtdagi 
SSSR Ministrlar Sovetining raisi N.Rijkov 
oʻrtasidagi suhbatni shoir Abdulla Oripov 
shunday eslaydi:

— Men Islom Karimovni Moskvada, 
Syezdlar saroyida SSSR Ministrlar 
Sovetining raisi Nikolay Rijkov bilan suh-
batiga beixtiyor guvoh boʻlgan edim. U 
paytlar Oʻzbekiston SSSR tarkibidagi 
mustamlaka respublika edi. Islom aka Rij-
kovga Oʻzbekistondagi barcha konlarni 
mamlakatga qaytarish borasida unga xat 
yuborganini, oʻsha xat natijasi javobini 
soʻradi. 

— Oʻzbekistonning oltin konlaridagi qim-
matbaho texnikalar hammasi bizniki-ku, 
ularni tortib olsam, keyin ularni qanday qa-
zib olasan? — dedi Rijkov. 

— Oʻsha qimmatbaho uskunalaringizni 
op keta qoling, — dedi Islom aka tap tort-
may. 

Rijkov ensasi qotganini yashirmay, 
gʻazab bilan:

— Unda oltiningni nima bilan qazib ola-
san?— dedi.

Islom aka: 
— Belkurakda qazib olaman, — dedi.
— Belkurakni ham tortib olsam, keyin 

nima qilasan? Belkurak ham meniki, — 
dedi Rijkov asabiylashganini sezdirmaslik-
ka urinib. 

Shunda Islom aka ikki qoʻlini oldinga 
shasht bilan choʻzib:

— Mana shu tirnoqlarim bilan qazib ola-
man, — dedi:

Rijkovning rangi boʻzday oqarib ketdi...

* * *
1969-yildayoq yiliga 100 tonnadan or-

tiqroq sof oltin qazib olingan bu konlarning 
zaxirasi birlamchi geologik bashoratlarga 
koʻra, ikki minginchi yillarga yetmasdan tu-
gashi kerak edi. Biroq bugungi kunda ham 
Muruntov va Uchquduq konlari dunyoning 
yetakchi konlari boʻlib turibdiki, bu quyidagi 
sheʼriy parchani yodga soladi:

Taqdir tarozisini adolat uzra 
qurgan, 

Yer ostiga oltinlar yerning 
ustidan borgan. 

Bobomning orzulari armonlarga 
aylangach, 

Shul armon ganjga doʻnib, 
nasibamni jamgʻargan. 

Bir jilgʻamda oʻn toʻrt ming 
koʻzi ochiq qatagʻon,

Ularning nidosidir zahmatkash 
Oʻzbekiston.

Bu ganj, bu xazina bobolarning ushal-
gan armoni boʻlib, kelajakning rizq-nasi-
basi oʻlaroq xalq xazinasiga ulush boʻlib 
qoʻshilmoqda. Shu oʻrinda quyidagi rasmiy 
maʼlumotlarni keltirib oʻtishni ham muhim 
deb hisoblaymiz. 

Navoiy kon-metallurgiya kombinati ras-
man 1958-yilda tashkil topgan, deb hisobla-

nadi. Kombinatda uran, oltin, kumush, quri-
lish uchun xomashyolar, marmar, fosforitlar 
qazib olinadi. Bundan tashqari, sulfat kislo-
ta, zargarlik, trikotaj va toʻqimachilik buyum-
lari, mashinasozlik va maishiy texnika ish-
lab chiqariladi. Qidiruv-razvedka ishlari, 
maʼdanni qazib olish va uni qayta ishlash-
dan boshlab, to uran oksidi va chala oksidi, 
sof oltin (999,9 foiz) olishgacha boʻlgan 

tugallangan jarayonni amalga oshiruvchi 
sanoat korxonasidir.

Kombinat tarkibida yurtimizning 5 ta 
viloyatida joylashgan 5 ta  kon  boshqa-
rmasi va ular negizida qurilgan Navoiy, 
Uchquduq, Zarafshon, Nurobod, Murun-
tov konidan oltinni qazib oluvchi Zafa-
robod, Krasnogorsk shaharchalari hamda 
boshqa sanoat, madaniy-maishiy obyek-
tlar bor.

Shimoliy kon boshqarmasi (Uchqu duq 
sh.) 1958-yilda barpo etilgan. Uchquduq 
koni negizida uran maʼdanini ochiq va yer 
osti usulida, yer ostida tanlab, eritmaga 
oʻtkazish usulida qazib olish va qayta ish-
lash, “Koʻkpatas” konining tarkibida ol-
tin boʻlgan maʼdanlarini qazib olish va 
qayta ishlash korxonaning asosiy faoliyat 
yoʻnalishini tashkil etadi. Markaziy kon 
boshqarmasi (Zarafshon sh.) — Murun-
tov noyob oltin konini oʻzlashtirish uchun 
1964-yilda barpo etilgan. 1967-yilning 
mart oyidan boshlab ochiq usulda kon 
ishlarini olib boradi. Janubiy kon boshqar-
masi (Nurobod sh.) — Sobirsoy uran konini 
oʻzlashtirish maqsadida 1964-yilda tashkil 
etilgan. 

Oʻzbekiston mustaqillikka erishgani-
dan soʻng mamlakatda oltin va uran 
qazib olish sanoatining rivojlanishida 
yangi tarixiy davr boshlandi. Oʻtgan vaqt 
mobaynida Navoiy KMKda Uchquduqda 
oltin ajratib olish majmuasi, 3-gidromet-
allurgiya zavodi va Koʻkpatas hamda 
Davgʻiztovda oltin konlarining qurilishi 
nihoyasiga yetkazildi va ular ishga tushi-
rildi, “Zarafshon-Nyumont” qoʻshma ko-
rxonasi barpo qilindi, emulsiyali portlov-
chi moddalar ishlab chiqaruvchi zavod 
qurildi. Va hokazo...

Bu kabi maʼlumotlarni — kombinatda 
amalga oshirilgan ishlarni toʻliq sanab 
oʻtadigan boʻlsak, eʼtiborga molik dalil-
lar, raqamlar bir kitobga ham sigʻmasligi 
 muqarrar. 

* * *
Saratonida qush ham soyalashga 

panoh topolmaydigan, qishi favqulodda 
sovuq boʻlgan bu choʻlu biyobon oʻz 
bagʻrida millat xazinasini necha asrlar 
davomida saqlab, yashirib kelgan. Bu-
gungi kunga kelib, Navoiy kon-metallur-
giya kombinati nomi bilan dovruq qozon-
gan bu yirik sanoat kompleksida qariyb 
50 mingga yaqin yurtdoshlarimiz faoliyat 
yuritmoqda. Oʻzbekiston Qahramoni, 
atoqli konchi Quvondiq Sanaqulov rah-
barligidagi bu yirik tizim koʻzni quvnata-
digan manzilga aylangan. Kombinatda 
ishchi-xodimlar uchun barcha sharoitlar 
muhayyo qilingan. Butun boshli shahar-
lar barpo etilgan. Yer ostida kilometrlab 
choʻzilgan chuqurlikda ishlayotgan kon-
chi ham, bir necha yuz tonnalik qudratli 
mashinalarni boshqarayotgan haydovchi 
ham, atrofning ozodaligini taʼminlayotgan 
farrosh ham oʻzini konchi deb biladi. Oʻzini 
shu ulkan xazinaga daxldor sanaydi. 
Ularni birlashtirgan, mushtarak orzu-umid 
bor, barchasi koʻz tikkan yorugʻ manzil 
bor. Bu — shu yurtning iqboli, uning ke-
lajagi. Bu insonlar oʻz umidlarini, rejala-
rini, quvonch-tashvishlarini shu beadoq 
sahroda oʻzlari bunyod etayotgan qizgʻin 
hayot va istiqbol timsolida koʻradi.

* * *
Hech bir jism gravitatsiyadan tashqa-

rida emas! Bu fikr Albert Eynshteynga 
tegishli. Mazmuni shuki, birorta jism 
oʻz holicha muvozanatini saqlab turol-
maydi. Quyosh yerni, yer oyni oʻziga 
tortadi. Quyoshning oʻzi esa kattaligi 
jihatdan oʻrtacha yulduz boʻlib, galakti-
kalar orasida koinotning qoq markazida 
turadi. Uni ham tutib turadigan omil shu 
kuchdir. Bu kuch — gravitatsiya muhitini 
ifodalaydi. 

Bashariyat farzandlari 4-5 million yil-
lik yoʻlni bosib kelmoqda. Ming tonna 
qum-gildan zarrama-zarra oltinni ajratib 
olguncha va bu ilmlarni oʻrgangunicha 
necha-necha avlod almashgan. Buyuk 
ehtiyoj — ijtimoiy tortishish kuchi insoni-
yatni yerga mahkam bogʻlagan, qalb-
larida mehrni undirgan. Agarda odam va 
tabiat, odam va buyuk Yaratuvchi ora-
sida gravitatsiya amalda boʻlmasa edi, 
zar kokilli Zarafshonu Amudaryo suvlari 
bu yurtning qumlariga oltin tashimas edi. 
Tagʻin bir haqiqat borki, bir makondan 
oltin chiqishi uchun, avvalo, shu zamin-
ning odamlari qalbida yombilar — ulugʻ 
niyatlar jo boʻlishi kerak.

Qizilqum kengliklarida bunday insonlarni 
juda koʻp koʻrdim.

Shodmonqul SALOM, 
O‘zbekiston Yozuvchilar 
uyushmasi aʼzosi, shoir

BOLAJONLIK VA BOLAPARVARLIK 

52023-yil 10-dekabr, 257-son

Butun dunyoda, xususan, rivojlangan 
demokratik davlatlarda bu masalaga alohi-
da eʼtibor qaratiladi. Bu borada bir qancha 
reytinglar mavjud. Masalan, Bolalar taraq-
qiyoti boʻyicha global indeks bolalar ning 
farovonligi, taʼlimi va ovqatlanishi, atrof-
muhit sharoiti kabi parametrlarni oʻz ichiga 
oladi. Ushbu reytingda Norvegiya 1-oʻrinda 
turadi. Shu bilan birga, yetakchi 10 talikdan 
Niderlandiya, Fransiya, Irlandiya, Daniya, 
Belgiya, Islandiya, Buyuk Britaniya, Janu-
biy Koreya va Yaponiya ham oʻrin olgan.

Yana bir xalqaro reyting — “Save the 
Children” voyaga yetmaganlar nikohi, 
erta homiladorlik, chaqaloqlar oʻlimi va 
bolalar mehnati kabi omillarni inobatga ol-
gan holda tayyorlanadi. Ushbu reytingda 
yetakchi oʻrinlarda Singapur, Shvetsiya, 
Finlyandiya, Norvegiya, Sloveniya, Ger-
maniya, Irlandiya, Italiya, Janubiy Ko-
reya va Belgiya turadi. Bolalar farovon-
ligi boʻyicha global indeksda Oʻzbekiston 
oʻzining po zitsiyasida yuqorilab bormoqda. 
2017-yilda mamlakatimiz ushbu reytingda 
78-oʻrinni egallagan boʻlsa, 2021-yilda 
62-oʻringa koʻtarildi. Bu nihoyatda katta yu-
tuq, xalqaro eʼtirof, deyish mumkin. Bunda 

nimalar inobatga olindi? Avvalo, chaqaloq-
lar oʻlimi kamaygani, bolalar mehnatiga 
yoʻl qoʻyilmayotgani, voyaga yetmaganlar 
nikohi bartaraf etilgani mamlakatimizning 
reytingdagi koʻrsatkichi yaxshilanishida 
katta ahamiyat kasb etdi. Shuningdek, 
erta homiladorlik va qator boshqa noxush 
holatlar bilan kurashish borasida davlat 
oʻzining qatʼiy pozitsiyasini, siyosiy iroda-
sini koʻrsatgani aynan shu reytingda oʻrni 
yuqorilashiga omil boʻldi. 

Bu masalalarga boshqa davlatlarda ham 
eʼtibor katta. Misol uchun, Skandinaviya 
davlatlarida bolalar huquqlari himoyasi 
hamisha eng ustuvor vazifalardan biri 
sanalgan. Shvetsiya, Norvegiya, Daniyada 
ijtimoiy himoya va bolalar manfaatini hi-
moya qilishga oid qonunlar nihoyatda yax-
shi ishlaydi. Nafaqat begonalar, hatto oʻz 
ota-onasi va vasiylari ham bolaning shaxsiy 
hududiga daxl qilishiga yoʻl qoʻyilmasligi, 
voyaga yetmaganlarni har qanday noxush 
holat, zoʻravonlikdan himoya qilish borasida 
aynan Shvetsiyani eng namuna boʻladigan 
davlat, deb aytish mumkin.

— Xalqimiz bolajonligi bilan tanilgan. 
Biroq keyingi paytlarda uchrayotgan 
ayrim noxush holatlarni koʻrib, kishida 
savol paydo boʻladi: bolajonlik bilan bo-
laparvarlik mohiyatan bir-biridan uzoq 
tushunchami?

— Bu nihoyatda chuqur yondashuv ta-
lab etadigan savol. Toʻgʻri, bolajonlik milliy 
qadriyatimiz, mentalitetimiz va xalqimizga 
xos xislat. Biroq oʻzaro yaqin boʻlsa-da, 
bolajonlik va bolaparvarlik turli tushuncha-
lardir. Chunki bolajonlik koʻproq bolalarni 
sevish, ardoqlash, yaxshilik qilishga in-
tilishda koʻrinadi. Bu biroz mavhum tus-
huncha. Bolaparvarlik esa aniq, konkret 
xatti-harakatlarda namoyon boʻladi. Yaʼni 
bolaparvarlik har qanday vaziyatda bolani 
himoya qilish, manfaatlarini ustun qoʻyish, 
kattalarga nisbatan zaifligi, shaxs sifatida 
hali toʻla shakllanmagani, oʻz huquqlarini 
angla masligi nuqtayi nazaridan uni par-
varishlash, himoya qilish yondashuvida 
boʻlishni bildiradi. 

— Bolalarni ota-onasining zarar yet-
kazuvchi xatti-harakatidan himoyalovchi 
normativlar qanday ishlaydi?

— Ayni paytda bolalarni himoya qilish 
jamiyatimiz diqqat markazidagi masala 
boʻlyapti. Achinarlisi, ular nafaqat bego-
nalar, balki oʻziga yaqin muhitdagi yaqin-
lari, qarindosh-urugʻi, hatto ota-onasidan 
ozor koʻrayotgan, zoʻravonlik qurboni 
boʻlayotgan holatlar koʻpaymoqda. Bunday 
vaziyatlarga yoʻl qoʻymaslik uchun davlati-
mizda bolalarning huquq va manfaatlarini 
ishonchli muhofaza qilish yuzasidan qa-
tor huquqiy-normativ hujjatlar qabul qilin-
gan, muayyan taʼsir choralari belgilangan. 
Ular bolani parvarishlash, ota-ona sifatida 
zimmasiga yuklangan majburiyatlarni ba-
jarishdan tortib, bolaning shaxsiy daxlsiz-
ligi, hayoti va sogʻligʻiga oid huquqlarni 
buzganlik uchun javobgarlik kabilarni oʻz 
ichiga oladi.

Oxirgi paytda turli sabablar, ijtimoiy 
murakkab vaziyatlar oqibatida bolalarni 
qarovsiz qoldirish, ota-onalar tomonidan 
yetarlicha taʼlim-tarbiya bermaslik, parva-
rishlamaslik holatlari koʻpaygan. Qonun-
chilikda bunday xatti-harakat yoki harakat-
sizlik uchun qatʼiy javobgarlik belgilangan. 
Masʼuliyatini bajarmagan ota-onalar, vasiy-
larga qonunda koʻzda tutilgan jazo, albatta, 
muqarrar. Oxirgi paytda Bolalar ombuds-
mani bevosita shunday murojaatlar bilan 
ishlayapti. Bolalarga nisbatan nafaqat jis-

qda. Jarayon izchil, tizimli yoʻlga qoʻyilgan. 
Buni har bir oilaviy bolalar uyi, tutingan 
ota-onaga qoʻyilgan talablar, davlatning 
uzluksiz taʼminoti va koʻmagida koʻrish 
mumkin. Bunday joylarni monitoring qilish 
Bolalar ombudsmani faoliyatining muhim 
yoʻnalishidir. Turli hududlarga borganda 
aynan oilaviy bolalar uylari tashkil qilingani, 
ularning shart-sharoiti, bolalar bilan suh-
batlashish orqali tutingan ota-onalari bilan 
munosabati, emotsional yaqinlik darajasi, 
oʻgʻil-qizlarga nisbatan turli noxush holatlar 
yuz bermayotgani oʻrganiladi. Bolalar bilan 
qulay muloqot turi yoʻlga qoʻyilgan, har bir 
oʻgʻil-qiz bilan bevosita, yakkama-yakka 
muloqot qilamiz va bunda ular oʻz fikrini 
qoʻrqmay bayon qiladi.

— Tegishli qonunlar va boshqa 
huquqiy-meʼyoriy hujjatlarga bolalar 
haq-huquqlari kafolatiga doir norma-
larni kiritishda Bolalar ombudsmanining 
tashabbuskorligi va ishtiroki qay dara-
jada?

— Bolalar ombudsmani aynan bolalar 
manfaatini himoya qilishga alohida ixtisos-
lashtirilgan, davlat funksiyasi yuklatilgan 
ins titut. U faoliyatini toʻlaligicha faqat bola-
lar manfaatiga yoʻnaltiradi. Bu jarayonda 
turli vaziyatlar uchrashi tabiiy hol. Faoliyati-

miz davomida hatto ota-onalar oʻrtasidagi 
nizolar, turli ajrim holatlarida ota ham, ona 
ham oʻzining haqiqati, munosabati bilan 
ishga yondashuviga guvoh boʻldik. Lekin 
Bolalar ombudsmani uchun bolaning man-
faati hamisha ustun. Uning ota-onasi yoki 
boshqa vasiylari emas, birinchi navbatda, 
bolaning manfaati biz uchun ustuvor aha-
miyatga ega. Aynan shu yondashuvdan 
kelib chiqib, bugun qator qonun hujjatlariga 
kiritish uchun taklif va tavsiyalarimizni berib 
bormoqdamiz. Qonunchilik hokimiyati, par-
lament palatalari yigʻilishlari va muhokama-
larida bevosita Bolalar ombudsmani ishtiro-
ki koʻzda tutilgan. Yaqin kunlarda ikkinchi 
oʻqishda qabul qilinishi rejalashtirilayotgan 
Bolalar ombudsmani toʻgʻrisidagi qonunda 
ham aynan ana shu vakolat va imkoniyat-
lar bayon etilgan. Yaʼni Bolalar ombudsma-
nining Senat hamda Qonunchilik palatasi 
muhokamalarida ishtirok etish, turli masa-
lalar yuzasidan fikrini bayon qilish, takliflar 
kiritish huquqini mustahkamlash koʻzda tu-
tilmoqda. Bundan tashqari, Konstitutsiyaviy 
sud, Oliy sud plenumi majlislarida bevosita 
Bolalar ombudsmani ishtiroki taʼminlanadi.

— Oxirgi paytlarda yuz berayotgan, 
qalblarni larzaga solayotgan voqealarga 
qaramay, mamlakatimizda bolalar haq-
huquqi toʻla kafolatlangan, deya olishi-
miz uchun asos qay darajada?

— Bunday holatlar faqat Oʻzbekistonda 
emas, barcha davlatlarda, hatto rivojlangan 
mamlakatlarda ham kuzatiladi. BMT tadqi-
qotlariga koʻra, bugun oʻziga yaqin muhitda 
bolalarning 40 foizdan ortigʻi turli shakldagi 
zoʻravonlik qurboni boʻlgan. Bu maʼlumot 
bolalarga turli shaklda tazyiq oʻtkazish faqat 
Oʻzbekistonga xos emas, balki global dol-
zarb muammo ekanini anglatadi. Albatta, 
hozir jamiyatimizdagi ochiqlik, davlat organ-
lari faoliyatining shaffofligini inobatga olgan 
holda bunday holatlarga qarshi kurash 
qan day kechayotganini kuzatish imkoniyati 
juda keng. Eʼtibor bersangiz, bunday holat-
lar oshkor boʻlgani zahoti tezkor munosabat 
bildirilyapti. Bu oʻrinda, birinchi navbatda, 
bolaga nisbatan zoʻravonlik holatiga aslo 
yoʻl qoʻyib boʻlmasligi, davlatning murosa-
siz munosabati aks etsa,  ikkinchidan, bu 

kabi har qanday holatga jazo muqarrar-
ligi hamda bola qonun himoyasida ekani 
jamoatchilikka yetkazilyapti. Mana shu 
yondashuvni yurtdoshlarimizning tafak-
kuriga singdirish boʻyicha saʼy-harakatlar 
 ketmoqda.

Albatta, turli oilaviy murakkab vaziyatlar 
boʻladi. Lekin aslo unutmaslik kerakki, bun-
day vaziyatlarda bola qurbon boʻlishi mum-
kin emas. Ota-onaning oʻzaro qandaydir 
kelishmovchiligi boʻlsa, masalani madani-

yatli odamlardek beozor yoʻl bilan hal qilishi 
kerak. Bolalar ota-onaning bir-biridan qasd 
olishi uchun yoki bir-birini turli shaklda azob-
lashi uchun vosita boʻlishi mumkin emas. 
Oxirgi paytlarda shunday vaziyatlarda bo-
lalar ota-onalar oʻrtasidagi nizolar qurboni 
boʻlyapti. Aynan ular koʻproq jabr koʻryapti.

Soʻnggi vaqtlarda bolalarga nis-
batan ota-onasi yoki vasiylari tomonidan 
zoʻravonlik holati oshayotganini OAV va 
ijtimoiy tarmoqlar orqali tarqalayotgan 
koʻplab xabarlar, Bolalar ombudsmani 
kotibiyatiga kelayotgan murojaatlardan 
koʻr yapmiz. Murgʻak bolalarga bunday 
shafqat siz va ayovsiz muomalani koʻrib, 
har qanday insonning yuragi larzaga ke-
ladi. Vaholanki, har bir bola oʻz uyini eng 
xavfsiz va sevimli maskan, ota-onasini 
esa hayotning turli sinovlaridan himoya 
qiluvchi posbon deb biladi. Zoʻravonlikni 
tashqarida begonalardan emas, balki 
eng yaqinlaridan — unga mehr-muhab-
bat koʻrsatishi kerak boʻlgan insonlardan 
koʻrayotgan bolaning koʻnglidan nimalar 
oʻtishini endi tasavvur qilib koʻring! Bun-
day oʻgʻil-qizning dunyosi ostin-ustun 
boʻladi, hayotga, ertangi kunga, insonlarga 
 ishonchi butkul soʻnadi. Ota-onalik burchi-
ni toʻgʻri anglagan hech bir shaxs, ruhan va 
qalban sogʻlom inson farzandiga bunday 
holatni ravo koʻrmaydi.

Farzand — ota-onaning “shaxsiy mulki”, 
degan qarash bilan yashashni bas qilay-
lik. Ota-onalar bolaga egalik qiladigan 
emas, aksincha, unga gʻamxoʻrlik va mehr 
koʻrsatadigan, farzandining jismonan, ru-
han va aqlan kamol topishi uchun barcha 
zarur shart-sharoit yaratadigan insonlardir. 
Har bir bolaning huquq va manfaati qonun 
himoyasida. Mana shu qoida yurtdoshlari-
miz tafakkuriga singishi kerak.

— Ota-onalik huquqidan mahrum etil-
ganlarning farzandi qayerda yashaydi?

— Ota-onalikdan mahrum qilish — mu-
rakkab jarayon. Bunday qatʼiy qarorga ke-
lish birdaniga, shoshma-shosharlik bilan 
boʻlmaydi. Qator talablar bor. Deylik, ota-
ona bola haq-huquqlarini muttasil buzsa, 
unga nisbatan zoʻravonlikka yoʻl qoʻysa, 
farzandini boqish, tarbiyalashdan voz 
kechsa, jiddiy narkologik yoki alkogolik 
kasallikka yoʻliqish tufayli vazifasini baja-
rolmaydigan holatga kelsa, ota-onalikdan 
mahrum qilish masalasi qoʻyiladi. Bu ma-

sala faqat sud qarori asosida hal etiladi. 
Shunday holatlarda otasi ham, onasi ham 
birdek ota-onalik huquqidan mahrum qi-
lingan boʻlsa, bolani boshqa yaqini, uning 
manfaatini ustun biladigan shaxslarga top-
shirish masalasi sud tomonidan oʻrganiladi. 
Bunda eng asosiy oʻrinni vasiylik va homiy-
lik organi belgilaydi. Har bir vaziyat man-
zilli, individual oʻrganiladi. Shu holatda bola 
uchun maʼqul, eng munosib boʻlgan vasiy 
kim? Uning bobo-momolarimi yoki boshqa 
yaqin qarindoshi yoxud bolani boqib olish 
uchun tashabbus koʻrsatgan insonlarmi? 
Mana shu masala toʻliq oʻrganiladi. Shun-
dan keyingina bola boshqa ota-ona yoki 
vasiylarga topshirilishi mumkin.

— Mamlakatimizda bolalar huquqlari-
ga doir qonunchilik bazasi mustahkam. 
Lekin ularning amalda qoʻllanishi va 
qatʼiy ustuvorligini taʼminlash holati siz-
ni qoniqtiradimi?

— Bugun, albatta, qonunchiligimizda 
bolalarni himoya qilish borasida muammo-

lar koʻp, deb aytolmaymiz. Xolis  eʼtirof 
etish zarur: Oʻzbekiston Markaziy Osiyo-
da gender tenglik va bolalar manfaatlari 
taʼminlangani boʻyicha eng ilgʻor mam-
lakat. Chunki bolalarga nisbatan sodir etil-
gan jinoyatlar, shu jumladan, jinsiy jino-
yatlar yuzasidan jazolar qatʼiylashtirilgan 

va nihoyatda qattiq koʻrinishda, yengillik 
berilmaydigan tarzda qonunda belgilan-
gan. Bu esa koʻplab mamlakatlar, hatto 
demokratik rivojlangan davlatlarda ham 
hali-hanuz qilinmagan ish. Shu nuqtayi 
nazardan aytish kerak: qonunchiligimiz 
mustahkam va bolalarning huquqlarini 
ishonchli himoya qiladi. Shu bilan birga, 
qonunni bevosita taʼminlash jarayoni-
da turli masalalar, muammolar yuzaga 
kelishi mumkin. Buning asosiy sababi 
nimada? Huquqi buzilganida bolaning 
bevosita murojaat qilish imkoniyati chek-
langan. Oʻzining huquqi buzilganida kat-
talar Inson huquqlari boʻyicha ombuds-
man yoki huquqni muhofaza qiluvchi turli 
organlarga murojaat etadi. Lekin bu bola 
uchun juda nozik vaziyat: u ota-onasiga 
tobe, ota-onasining tarbiyasida. Shun-
day ekan, u qanday qilib ota-onasi yoki 
boshqa qarindoshlarining zoʻravonligiga 
uchrayotganini aytadi? Bu masalada bo-
lalar cheklangan va zaifdir. Vazifamizning 
murakkabligi shundaki, bunday holatlarni 
oʻzimiz aniqlashimiz zarur. Shu kabi vazi-
yatlar haqida kichkina signal boʻlsa ham 
aniqlash, unga tezkorlik bilan munosabat 
bildirish, aybdorning javobgarlikka torti-
lishi va bunday noxush holatlar boshqa 
qaytarilmasligini tizimli taʼminlash faoli-
yatimizning ustuvor yoʻnalishlaridan. Ma-
salan, oxirgi paytda taʼlim muassasalarida 
bolalarga nisbatan zoʻravonlik qilish, qadr-
qimmatini yerga urish holatlari uchramo-
qda. Bunday holatlar tizimli boʻlib qolishi 
mumkin emas. Oʻqituvchi yoki tarbiyachi-
lar — bola taʼlim-tarbiyasi zimmasiga 
yuklatilgan shaxslar vazifasining teskari-
sini qilib, oʻgʻil-qizlarga zugʻum oʻtkazsa, 
holat pedagogni ishdan boʻshatish bilan 
toʻxtashi kerak emas. Bunday holatlarga 
murosasiz boʻlmogʻimiz zarur, toki boshqa 
qaytarilmasin. Nafaqat bolalarni himoya 
qilish, balki oʻqituvchi va tarbiyachilarni 
tegishli vazifa, lavozimga tayinlayotganda 
psixologik koʻrikdan oʻtkazish, yaʼni bola 
bilan muloqot qilishga qanchalik tayyorli-
gi, emotsional jihatdan va sogʻligʻi barqa-
rorligi tekshiruvdan oʻtkazilishi shart.

— “Multiindikator klaster kuzatuvi”ga 
koʻra, Oʻzbekistonda 1 yoshdan 14 
yosh gacha boʻlgan 3 boladan 2 nafari 
zoʻravonlik bilan tarbiyalanishni bosh-
dan kechirgan, degan xabar tarqaldi. 
Bunga munosabatingiz qanday?

— Bu masalaga chuqurroq yonda shish 
zarur. Uning negizida milliy qadriyatlar 
bilan birga millatga xos yondashuvlar, 
farzandga munosabat, bolaning qadr-qim-
mati kabilar turadi. Masalan, oʻzbek oila-
larini olaylik. Odatda bolaga nisbatan ota-
ona oʻzini hukmron his qiladi. Otaning, 
onaning aytgani-aytgan, degani-degan. 
Farzand faqat ruxsat berilgan paytda oʻz 
fikrini bayon qilishi mumkin. Yoki hayoti-
mizda kuzatuvlarni bir eslab koʻring: “Sen 
jim tur”, “Aralashma”, “Sendan hech kim 
soʻragani yoʻq”, “Fikringni keyin aytasan”, 
degan munosabatga duch kelasiz. Bo-
laga mukammal, haq-huquqli inson sifa-
tida qaralmaydi. Yaʼni farzand — ota-ona 
qoʻl ostidagi odam, ota-ona nima desa, 
shu boʻladi. Toʻgʻri, tarbiya, milliy qadri-

yatlarimiz nuqtayi nazaridan buning ijo-
biy taraflari ham bordir, ehtimol. Lekin 
mustaqil inson sifatida oʻzini anglashi va 
shaxs sifatida shakllanishi jarayonida bo-
lani mana shunday boʻgʻish, cheklash ho-
latlari koʻproq kuzatiladi. Tabiiyki, bu holat 
farzandning psixologik rivojlanishiga jiddiy 
zarar yetkazadi. Bolalar oʻzining mana 
shunday zoʻravonlik ostida ulgʻayganini 
keyin anglab yetadi. 

Zoʻravon ota-onalar qayerdan paydo 
boʻladi, degan savol tugʻilishi tabiiy. Ular 
ham zoʻravonlikka asoslangan tarbiya 
mahsuli. Jarayon esa davom etmoqda. 
Uni toʻxtatish uchun esa farzandlarimizga 
inson sifatida qarash, ularni hurmat qi-
lish, eʼzozlash kerak. “Kattalarga hurmat, 
kichiklarga izzat” degan maqolning gʻoyasi 
ham, aqidasi ham toʻgʻri. Bola kichik boʻlsa-
da, hurmat-eʼzozga, fikri tinglanishiga mu-
nosib. Koʻp masalalarda shakllangan gʻalati 
odatimiz bor: ota-ona hamma masalani bola 
uchun oʻzi hal qiladi. Farzandning oʻziga 
taalluqli masalalarni hal qilish, qaror qabul 
qilishda bolaning oʻzi ishtirok etmasligi ham 
zoʻravonlikning bir turi, aslida. Chunki bola-
ga erkinlik berilmayapti. Fikrini bayon qilish, 
oʻziga tegishli masalalarda bevosita ishtirok 
etishga izn yoʻq. Hatto voyaga yetgan oʻgʻil-
qizining qayerda oʻqishigacha ota-onalar 
hal qiladi. Bunday yondashuv bugun oʻzini 
oqlamayapti. Siz aytgan “Multiindikator 
klaster kuzatuvi”ning tadqiqoti natijalari 
ham mana shunday yondashuvlar natijasi. 
Bunday qarashni, albatta, oʻzgartirishimiz 
zarur.

— “Bolalarni zoʻravonlikning barcha 
shakllaridan himoya qilish toʻgʻrisida”gi 
qonunning qabul qilinishi kun tartibida-
gi muammolarni yecha oladimi?

— Bolalarni turli zoʻravonliklardan hi-
moya qilish masalasi tizimli ravishda kun 
tartibiga qoʻyilayotganining oʻzi katta yu-
tuq. Chunki shu paytga qadar “Zoʻravonlik 
oʻzi nima?” degan savolga javobimiz yoʻq 
edi. Siz aytgan qonun loyihasi bilan bo-
lalarga nisbatan zoʻravonlik holatlariga 
izoh berilmoqda. Odatda, bolaga jismoniy, 
jinsiy yoki psixologik zoʻravonlik haqida 
gapiramiz. Lekin zoʻravonlikning bundan 
tashqari yana qator turlari bor. Bolani 
ekspluatatsiya qilish, turli gʻayriijtimoiy 
vaziyatlarga, misol uchun, tilanchilikka 
majburlash ham zoʻravonlik. Yoki bolaning 
taʼlim-tarbiyasi uchun zarur muhit, shart-
sharoit yaratmaslik ham zoʻravonlikning 
bir turidir. Nima uchun? Chunki bola zaif. 
Bunday shart-sharoitni oʻziga-oʻzi yaratol-
maydi. Shu bois, har bir ota-ona yoki va-
siy zimmasiga oʻz farzandini yoxud tarbi-
yasi topshirilgan bolani voyaga yetkazish, 
 uning uchun maʼnaviy, jismoniy, psixologik 
sogʻlom muhit yaratish majburiyati yukla-
tilgan. Ana shu masʼuliyatni uddalamaslik 
ham bolaga nisbatan zoʻravonlik.

Bunday holatga tushgan bolaga qan-
day yordam berish, uni vaziyatdan olib 
chiqish masalasi ham oʻrin olgan. Xoʻsh, 
zoʻravonlik manbasi bolaning yaqinlari, 
ota-onasi boʻlsa, qanday yoʻl tutiladi, de-
gan savolga javob topish mumkin. Kerak 
boʻlsa, zoʻravonlik qilayotganlardan muho-
faza etish maqsadida bolaga himoya orderi 
be rish ham mana shu qonun doirasida tar-
tibga solinadi. Bu qonun kuchga kirgandan 
soʻng koʻzda tutilgan barcha masalalar ba-
jarilishi, ixtisoslashtirilgan davlat organlari 
belgilangan vazifalar ijrosini taʼminlashiga 
ishonaman.

“Yangi Ozbekiston muxbiri
Risolat MADIYEVA 

suhbatlashdi.

Boshlanishi 1-betda

moniy, balki jinsiy zoʻravonlik kuzatilmoqda. 
Bunga davlatning qonuniy, qatʼiy javobi 
bor. Yaʼni bunday jinoyatlarga yoʻl qoʻygan 
shaxslar kim boʻlishidan qatʼi nazar, qo-
nun oldida javob beradi. Davlatning aynan 
bolalarni himoya qilish boʻyicha irodasi va 
pozitsiyasi qatʼiy, bolalarga zoʻravonlikka 
nisbatan nihoyatda murosasiz.

— Bolalar ombudsmani oxirgi payt-
larda uchrayotgan mana shunday 
zoʻravonliklarning qanchasini nazoratga 
oldi?

— Bolalar ombudsmani sifatida faoli-
yat boshlaganimizga koʻp boʻlmadi. Biroq 
oʻtgan qisqa vaqtda bunday holatlar kutil-
ganidan koʻp uchradi. Bolalarga nisbatan 
mudhish jinoyat sodir etgan har qanday 
shaxs qonun oldida javob berishi shart.

Bevosita Bolalar ombudsmaniga kelib 
tushgan, shuningdek, ijtimoiy tarmoqlar 
orqali kelayotgan turli murojaatlar bilan 
ham shugʻullanyapmiz. Bolalarga qoʻpol, 
noloyiq muomalada boʻlganlarni toifalarga 
boʻlib aytish mumkin. Jumladan, qator ho-
latlarda yaqinlari, yaʼni ota-onalari bolaga 
nisbatan zoʻravonlikka yoʻl qoʻygan boʻlsa, 
taʼlim-tarbiyaga masʼul shaxslar, deylik, 
oʻqituvchilar yoki maktabgacha taʼlim muas-
sasasi tarbiyachilari, enagalarning noloyiq, 
qoʻpol muomalasi yoki ozor berishi oqiba-
tida bolalarga turli darajadagi jarohat yoxud 
emotsional-psixologik taʼsir koʻrsatish ho-
latlari uchramoqda. Bunday holatlarni Bo-
lalar ombudsmani zudlik bilan nazoratga 

olmoqda. Jinoiy yoki maʼmuriy tartibdagi 
ish boʻlishidan qatʼi nazar, masʼul davlat or-
ganlari bilan hamkorlikda jazo muqarrarligi 
taʼminlanyapti.

— Bolalar ombudsmani joylardagi 
ota-ona qaramogʻidan mahrum, yetim 
bolalar tarbiyalanayotgan xonadonlarga 
borib turadimi? Ular bilan yuzma-yuz 
muloqot oʻtkazadimi?

— Mamlakatimizda bolalarga oid 
xalqaro standartlarga rioya qilinayotganini 
muhim qadam, deyish mumkin. Mehribonlik 
uylari, ota-ona qaramogʻidan mahrum yoki 
yetim bolalar saqlanadigan maxsus muas-
sasalar jiddiy ravishda qisqartirildi. Yaʼni bo-
lalarni Mehribonlik uylari yoki shu shakldagi 
muassasalardan oilaviy muhitga joylashti-
rish, imkon qadar jamiyatga integratsiya-
sini taʼminlash, oilani yuragidan, qalbidan 
sezishi va shu muhitda ulgʻayishi uchun 
katta ishlar qilindi. Buning natijasida bugun 
600 dan ortiq shunday oʻgʻil-qiz oilaviy bo-
lalar uylarida yashab, taʼlim-tarbiya olmo-

ORASIDAGI FARQ NIMADA?

Inson qadri uchun

Prezidentimiz Shavkat MIRZIYOYEVning 
8-dekabr — Oʻzbekiston Respublikasi Konstitutsiyasi kuni munosabati bilan 

xalqimizga yoʻllagan bayram tabrigidan.

YANGI O‘ZBEKISTON

Konstitutsiyamizda qatʼiy belgilab qoʻyilganidek, insonning shaʼni va 
qadr-qimmati daxlsiz boʻlib, uning huquqlari va qonuniy manfaatlariga zid 
keladigan har qanday harakatlarga qarshi kurashish, hech shubhasiz, eng 
dolzarb vazifalarimizdan biridir. Ushbu yoʻnalishda asosiy eʼtiborimiz bunday 
holatlarning oldini olishga qaratilgan samarali huquqiy mexanizmlarni joriy 
etishga, shuningdek, Oliy Majlisning Inson huquqlari boʻyicha vakili, Bolalar 
ombudsmani va boshqa inson huquqlari boʻyicha milliy institutlar faoliyatini 
takomillashtirishga qaratiladi.

Hujjat bilan Yoshlar ishlari agentligi ja-
honda mashhur 1000 ta kitobni tanlab olib, 
oʻzbek tiliga tarjima qilish va mamlakatimiz-
da ommalashtirishga qaratilgan “Yoshlar 
uchun ming kitob” loyihasini amalga oshi-
rishga masʼul etib belgilandi. 

Unga koʻra, davlat buyurtmasiga aso-
san, kitoblardan foydalanish huquqini asar 
mualliflaridan sotib olish, ularni oʻzbek tiliga 
tarjima qilish, nashrga tayyorlash hamda 
chop etish ishlari davlat byudjeti mablagʻlari 
hisobidan (davlat oliy taʼlim muassasalari 
uchun nashr etiladigan kitoblar bundan 
mustasno) amalga oshiriladi. Shuning-
dek, davlat oliy taʼlim muassasalari uchun 
moʻljallangan kitoblar roʻyxati Oliy taʼlim, fan 
va innovatsiyalar vazirligi tomonidan OTM-
lar kesimida shakllantiriladi hamda ularning 
byudjetdan tashqari mablagʻlari hisobidan 
nashr etiladi. Tanlab olingan nashriyot-
larni qoʻllab-quvvatlash maqsadida davlat 
buyurtmalarini amalga oshirish uchun ti-
jorat banklarining kreditlari boʻyicha “Tad-
birkorlikni rivojlantirish kompaniyasi” AJ 
mablagʻlari hisobidan umumiy belgilangan 
shart va qoidalar doirasida kichik tadbirkor-
lik subyektlari uchun beriladigan kompen-
satsiya va kafilliklar taqdim etiladi.

Kitoblarni tarjima qilish va nashr etish-
da birinchi bosqichda ekspertlar kengashi 
tomonidan har yili kitoblarning dastlabki 
roʻyxati shakllantiriladi. Undan soʻng aholi 
tomonidan ovoz berish yoʻli bilan tan-
lab olish uchun dastlabki roʻyxat Yoshlar 
ishlari agentligining axborot tizimlariga 
joylashtirilib, bu orqali yakuniy roʻyxat 
shakl lantiriladi.

Oʻzbek tilida ilmiy-ommabop kitoblar 
nashri ancha koʻpayganiga qaramay, bu 
hali yetarli emas. Ushbu ehtiyoj inobatga 
olinib, har yili nashr etiladigan kitoblar 
roʻyxatiga kamida 20 foiz ilmiy-ommabop 
asarlar kiritilishi belgilandi. 2023-2024-yil-
larda dastlabki tanlangan 50 ta kitobni tarji-
ma qilish, nashrga tay yorlash va chop etish 
choralari koʻriladi.

Navoiy viloyati markazidan qariyb 200 
kilometr uzoqlikda joylashgan, goʻzal ta-
biatga ega bu qishloq bugun mahalliy va 
xorij lik sayyohlar nigohida. 

Jahon turizm tashkiloti Bosh Assam-

Prezidentimizning 2023-yil 28-noyabr kuni qabul qilingan “Yoshlar uchun 
ming kitob” loyihasini amalga oshirish chora-tadbirlari toʻgʻrisida”gi 
qarori yoshlarning intellektual va ilmiy salohiyatini oshirishga xizmat 
qiluvchi yana bir muhim qadam boʻldi. 

Shuningdek, kitoblarni tarjima qilish, 
nashrga tayyorlash va chop etish bilan 
bogʻliq davlat xaridlari talabgorlar oʻrtasida 
eng yaxshi takliflarni tanlash hamda tender 
oʻtkazish orqali amalga oshiriladi. Loyiha 
doirasida ushbu tarjima asarlar jamlana-
digan va aholi tomonidan bepul foydalani-
ladigan maxsus mobil ilova yaratish koʻzda 
tutilgan.

Jarayonning shaffof va sifatli oʻtkazilishi, 
nuqsonlardan xoli, kamchiliklarsiz kitoblar 
chop etilishini taʼminlash maqsadida ilm-
fan, madaniyat, sanʼat, adabiyot va boshqa 
sohalarda tajriba, bilimga ega olimlar, 
Maʼnaviyat va maʼrifat markazi, Din ishlari 
boʻyicha qoʻmitasi mutaxassislaridan ibo-
rat ekspertlar kengashi tuziladi. Ularning 
mehnatiga Yoshlar ishlari agentligi tomoni-

dan bozor konyunkturasini hisobga olgan 
holda shartnoma asosida haq toʻlanadi.

Qarorni keng jamoatchilik katta xursand-
chilik bilan qarshi oldi va ijtimoiy tarmoqlar-
da bu boʻyicha turli fikrlar bildirildi. Baʼzilar 
bu loyiha ayrim nashriyotlar biznesiga xiz-
mat qilishidan xavotirda ekanini bildirgan 

boʻlsa, boshqalar undan katta ijobiy nati-
jalar kutayotganini maʼlum qildi.

Twitter ijtimoiy tarmogʻida loyiha yuza-
sidan oʻtkazilgan muloqotda Yoshlar ishlari 

agentligi direktorining davlat tili masalalari 
boʻyicha maslahatchisi Mehrinoz Abbosova 
quyidagilarni maʼlum qildi: “Qarorning qa-
bul qilinishiga katta zarurat va asos bor edi. 
Davlat tili masalalari boʻyicha maslahatchi 
boʻlib ish boshlaganimda oʻzbek tilini rivoj-
lantirish yuzasidan reja tuzilgan, muammo-

larni oʻrgana boshlaganimizda oʻzbek tilida 
sifatli ilmiy-ommabop kitoblar yoʻqligi, umu-
man, oʻzbek tili manba sifatida yoʻqolib 
borayotganiga alohida eʼtibor qaratdik, bu 
haqida ziyolilar tomonidan bildirilgan fikr-
larni inobatga oldik.

Dastlab Vikistipendiya loyihasini amalga 
oshirganmiz. Faol jamoatchilik yordamida 
turli tildagi ommabop kitoblarni oʻz tilimizga 
tarjima qilish boʻyicha takliflar bildirilgan. 
Ushbu gʻoya qoʻllab-quvvatlanib, Vazirlar 
Mahkamasi qarori qabul qilinishi belgilan-
gan edi. Ammo bu katta loyiha sifatida Pre-
zident qaroriga aylandi va koʻlami kengaydi. 
1000 kitob deb aytayotganimiz aniq chega-
ra emas, balki katta maqsad hisoblanadi. 

Bu loyiha yillar davomida amalga oshi-
riladi. 2023-2024-yillarda reja boʻyicha 50 
kitob saralab olinadi va nashrga tayyorla-
nadi. Kitoblarning tarjimasi boʻyicha Yoshlar 
ishlari agentligi javobgar va masʼul boʻladi, 
shu sababli loyihaga puxta tayyorgarlik 
koʻrilmoqda, malakali ekspertlar jalb qilin-
moqda. Qarorda belgilanganidek, oʻzbek 
tilidagi adabiyotlar jamlanadigan va aholi 
tomonidan bepul foydalaniladigan maxsus 
mobil ilova yaratiladi”.

— Birinchi yil uchun nashriyotlar bilan 
kitoblar tarjimasini tashkil etishni maqsad 
qilganmiz, — deydi loyiha menejeri Xurshid 
Yoʻldoshev. — Bu bir yildan buyon oʻylab 
kelingan ish edi, 

50 ta kitob roʻyxati tuzilgan. Kitob-
lar roʻyxati eʼlon qilingach, keng ja-
moatchilik hukmiga havola etiladi. Roʻyxat 
maʼqullanganidan keyin ekspertlar ken-
gashiga taqdim qilinadi. Birinchi yil uchun 
badiiy boʻlmagan kitoblar tanlangan. Ular 
aksariyat talabalar, yoshlar uchun ilmiy faoli-
yatda zarur boʻladigan sifatli qoʻllanmalardir. 
Roʻyxat eʼlon qilingach, istalgan nashriyot 
masʼuliyatni boʻyniga ololsa, bu kitoblarni 
sifatli nashr qila olishiga koʻzi yetsa, loyi-
haga bosh qoʻshishi mumkin. Biz ularning 
har biri bilan muzokara oʻtkazamiz. Hamma 
ish oshkora boʻladi. 

Xurshid Yoʻldoshevning bildirishicha, 
nashriyotlarni tanlashda ish tajribasi, qan-
chalik salmoqli, sifatli kitoblarni chiqara ol-
gani, avval ham oʻzi tashabbus koʻrsatib, 
buyurtma asosida (tarjimon koʻtarib kelgan 
narsani emas) kitob tarjima qildirib, tarji-
monlar yollab, ular bilan ishlagani inobatga 
olinadi. 

Nashriyotda qanchalik malakali, til bila-
digan, asliyat bilan solishtirib tahrirlay ola-
digan muharrirlar bor-yoʻqligi muhim. Baʼzi 
tarjimonlar juda ravon, ammo xato tarjima 
qiladi. Bu paytda tilni yaxshi bilmagan mu-
harrir chiroyli tarjima qilingan deb oʻylab, 
xatolarni oʻtkazib yuboradi. 

Bir yilda 50 kitobni 2-3 ta nashriyot chop 
eta olmaydi, bunga imkoniyati yetmaydi. 
Jarayonga kamida 6-7 ta nashriyotni jalb 
qilishga toʻgʻri keladi. Nashriyotlarning ish 
sifati, uslubi bir xil emas. Shuning uchun 
koordinatsiya qilishga toʻgʻri keladi. Ularga 
ish taqsimlanib, har bir bosqich nazoratga 
olinadi.

Respublika bolalar kutubxonasining 
yangidan rekonstruksiya qilingan binosida-
gi kitob fondidan keng foydalanishga im-
koniyat yaratish maqsadida volontyorlarni 
jalb qilgan holda bir oy mazkur kutubxona 
kitob fondining elektron katalogini yaratish 
tashabbusi ham qarorda oʻz aksini topgan. 
Demak, bolalar uchun ham yana koʻplab 
kitoblar nashr etilib, ularning elektron ba-
zasi boyitiladi.

Shuningdek, tarjima haqida gap ket-
ganda baʼzi ziyolilar oʻzbek tilida yozilgan 

asarlarni ham xorijiy  tillarga tarjima qilish, 
sunʼiy intellektning oʻzbek tilidagi rivoji haq-
ida bosh qotirish masalasini koʻrib chiqish 
kerakligini bildirdi. 

Masʼullar va mutaxassislardan tashqari 
bevosita loyiha “isteʼmolchilari” boʻlgan 
yosh olimlar, kitobxonlar qatlamining fikri 
ham bu borada muhim. Zero, qaror ijrosi 
yoshlar manfaatiga xizmat qilishi va ularga 
maʼnaviy, intellektual naf keltirishi lozim.

— Ochigʻini aytsam, talabaligimda il-
miy asarlarni topolmay koʻp qiynalardim, — 
deydi Guliston davlat universiteti doktoranti 
Oyatullo Nasrullayev. — Mutaxassisligim 
boʻyicha internetdan adabiyotlar qidirganim-
da koʻproq rus va ingliz tilida yozilgan kitob-
lar chiqar, ularni tushunib oʻqish bir oz 
mushkul edi. Bu kitoblar qachon ona tili-
mizga tarjima qilinar ekan, deb oʻylardim. 
Qarorda har yili chop etiladigan kitoblar-
ning kamida 20 foizi ilmiy-ommabop boʻlishi 
belgilanganidan maʼlumki, biz endi bunday 
qiyinchiliklarga uchramaymiz.

Fikrlashga oʻrgatadigan, rivojlanishga 
undaydigan, ilmiy asosga ega qoʻllanmalar 
juda muhim. Xorij tajribasini oʻrganmay, ular 
bilan hisoblashmay turib, ilmda katta nati-
jalarga erishib boʻlmaydi. Buning uchun esa 
bizda asliyatdan qilingan ilmiy-ommabop 
tarjimalar koʻpayishi lozim. Oksford, Kem-
brij universitetlarida nashr etilgan kitob-
lar, xorijlik mutaxassislarning dissertatsiya 
ishi sifatida yozilgan adabiyotlar ham ona 
tilimizga tarjima qilinsa, nur ustiga nur 
boʻlardi.

Qaror ijrosini taʼminlashda masʼullar va 
keng jamoatchilik fikri yakdil boʻlishi, ziyoli-
lar bir yoqadan bosh chiqarib, tashabbusni 
qoʻllab-quvvatlashi, yoshlarning oʻz mulo-
hazalarini bildirishda faol ishtiroki muhim 
ahamiyatga ega. Zero, loyiha oʻzbek tilida 
manbalar koʻpayishi va yoshlar uchun sifatli 
adabiyotlar yaratishni maqsad qilgan ekan, 
bu yoʻlda barchamizdan daxldorlik hamda 
masʼuliyat talab etiladi.

Rashid XO‘JAMOV,
“Yangi O‘zbekiston” muxbiri

Sayyohlik

Bugun xalqaro turizm bozoridagi raqobatbardoshlikni oshirish 
maqsadida milliy iqtisodiyotimizning strategik sektori – sayyohlik 
infratuzilmasini yanada rivojlantirish masalasi asosiy vazifalardan 
biri boʻlib qolmoqda. Hududlarning ulkan turizm salohiyatidan 
samarali foydalanish, unga yondosh iqtisodiyot tarmoqlarini 
klaster usulida rivojlantirish boʻyicha kompleks ishlar qilinmoqda. 
Jumladan, sayyohlik salohiyati yuqori hududlarga “Turizm 
mahallasi”, “Turizm qishlogʻi” va “Turizm ovuli” maqomini berish 
va ularni qoʻllab-quvvatlash mexanizmlari joriy qilindi. Jumladan, 
Nurota tumanidagi Sentob qishlogʻi “Turizm qishlogʻi”ga aylandi. 

bleyasining Samarqand shahrida boʻlib 
 oʻtgan 25-sessiyasi chogʻida Sentob dun-
yoning eng yaxshi turizm qishloqlaridan biri 
sifatida eʼtirof etilgani chekka hududning 
yangi imkoniyatlarini ochdi.

Aslida, turizm sohasida yangi 
yoʻnalishlar ochish, ularni rivojlantirish na-
faqat raqobatbardoshlikni, shu bilan birga, 
moliyaviy tushumlarni koʻpaytirishga ham 
xizmat qiladi. Eng muhimi, milliy turizm 
brendini rivojlantirish yurtimiz imijiga ijo-
biy taʼsir oʻtkazadi. Birgina Sentob turizm 
qishlogʻida ushbu tarmoq sabab 300 na-
farga yaqin fuqaro bandligi taʼminlandi. 

20 dan ortiq oilaviy mehmonxonada 15 
ta ovqatlanish shoxobchasi, hunarmandlik 
ustaxonalari va savdo rastalari sayyohlarga 
xizmat koʻrsatmoqda.

— Sentob qishlogʻi infratuzilmasini yaxshi-
lash uchun 20 milliard soʻmdan ziyod mablagʻ 
ajratildi. Qishloqda yoʻllar taʼmirlanib, elektr 
energiyasi va ichimlik suv taʼminoti, mobil alo-
qa sifati yanada yaxshilandi. Qishloqdan 15-
20 kilometr uzoqlikda Aydarkoʻl joylashgani 
ham bu yerga sayyohlarni jalb qilishda muhim 
ahamiyat kasb etmoqda. Bu kabi hududlarda 
tu rizm sohasini rivojlantirib, asosiy drayverga 
aylantirish mahalliy aholining ham turmushi 
yaxshilanishiga xizmat qilmoqda, — deydi 
Navoiy viloyati hokimi oʻrinbosari Saʼdullo 
Mirzayev.

Muhim jihati shuki, turizm qishlogʻidagi 
tadbirkorlar 3 yil davomida aylanmadan 
olinadigan soliq va ijtimoiy soliq, mol-mulk, 
yer, suv soliqlari summasidan bor-yoʻgʻi 
1 foizini toʻlash tizimi joriy etildi. Bunday 
hududlar “Obod qishloq” va “Obod mahalla” 
dasturlariga kiritilib, yoʻllariga asfalt yotqizil-
di, yoritish chiroqlari oʻrnatildi, ichimlik suv 
va elektr energiyasi taʼminoti yaxshilandi.

Sentob Nurota togʻlarining shimoliy 
yonbagʻrida joylashgan boʻlib, qariyb 3 ming 
aholi istiqomat qiladi.  Qishloqda boy qadi-
miy tarix, madaniy meros, milliy qadriyatlar 
va urf-odatlar bugunga qadar saqlanib qol-
gan. V-VI asrlarda qoyatoshlarga ishlangan 
petrogliflar, togʻ tepasidagi koʻhna qoʻrgʻon 
qoldiqlari, XI-XVIII asrlarga oid toshga 
oʻyilgan yozuvlar, qishloqning eng yuqori 
nuqtasidagi Fozilmon koʻli diqqatga sazo-
vor joylardir. Bu yerdan mahalliy va xorijlik 
sayyohlarning qadami uzilmaydi.

Qishloqqa bugun Buyuk Britaniya, Ger-
maniya, Fransiya, Avstriya, Rossiya kabi 
davlatlardan sayyohlar tashrif buyurmoqda. 
Bu yerga bir kunda oʻrtacha 300 nafar, bir 
yilda qariyb 45 ming sayyoh kelmoqda.

— Oʻzbekistonga birinchi bor kelishim. 
Koʻp manzillarda sayohat qilganman, 
ammo bunday oʻziga xos goʻzal goʻshani 
birinchi marta koʻrishim. Odamlari meh-
ridaryo, mehmondoʻst, taomlari mazali. 
Oʻzim 71 yoshdaman va bu yerdagi toza 
havo va goʻzallikdan quvvat olyapman. 
Yurtingizning har bir hududidan esdalik 
sovgʻalar yigʻ yapman. Samarqanddan be-
jirim doʻppilar oldim. Fransiyadagi 3 oʻgʻil 
nevaram shu doʻppilarni kiyishini xohlay-
man, — deydi sayyoh Filipp Delaru. 

Sentob infratuzilmasini rivojlantirish  uchun 
qishloqqa olib boruvchi 5 kilometr ichki yoʻl 
taʼmirlandi, tungi yoritish chiroqlari, 2 ta piyo-
dalar koʻprigi, 2 ta selfi hudud, 3 ta sani tariya-
gigiyena shoxobchasi, qishloqning ramziy 
kirish stellaji, 1 ta turistik axborot markazi 
qurildi. Mavjud 12 ta madaniy meros  obyekti 
va diqqatga sazovor  joylar, goʻzal tabiiy 
 manzarali 15 joyda obodonlashtirish ishlari 
bajarilib, turizm yoʻnalishiga kiritildi.

Qishloq ahli hunarmandlik, qishloq 
xoʻjaligi, chorvachilik bilan shugʻullanadi, 
mehmondoʻstligi bilan mashhur. Xorijlik va 
mahalliy sayyohlar xalq amaliy sanʼati dur-
donalaridan zavq olishi, milliy urf-odatlar, 
anʼanalar va taomlar bilan tanishishi uchun 
barcha sharoitlar yaratilgan. 

— Oʻzbekiston tarixi haqida koʻp 
oʻqiganman. Sababi, onam hindistonlik va 
boburiylar sulolasidan. Shu sababli meni 
oʻzbek qizlariga oʻxshatishganida juda 
xursand boʻlaman. Tarixingiz, madaniyati-
ngiz qadimiy va oʻtmish anʼanalari hamon 
saqlanib qolgani muhim. Koʻplab tarixiy 
shaharlarda boʻldik, kitoblarda oʻqigan 
maʼlumotlarni koʻzim bilan koʻrib, hayra-
tim oshdi. Sentobning goʻzal tabiatini 
taʼriflashga esa til ojiz, — deydi germaniya-
lik  sayyoh Seyrah Keval.

Navoiy viloyatida joylashgan ushbu 
soʻlim goʻshaning eng yaxshi turizm 
qishlogʻi, deb eʼtirof etilishi yurtimizda so-
haga qaratilgan yuksak eʼtibor samarasidir. 
Turizmni qishloq taraqqiyotining drayveriga 
aylantirish esa aholi turmushini yuksaltirish-
ga xizmat qilishi bilan yanada ahamiyatli. 

G‘olib ABDUSALOMOV,
“Yangi O‘zbekiston” muxbiri

“Yoshlar uchun 
MING KITOB” LOYIHASI

Qaror va ijro

XORIJLIKLAR SENTOBGA NEGA BORYAPTI?

ommabop kitoblar tarjimasi yoʻlida ilk muhim qadam

“SHARQ” nashriyot-matbaa aksiyadorlik kompaniyasi 
bosmaxonasida chop etildi.Bosmaxona manzili: Toshkent shahri, 

Buyuk Turon koʻchasi, 41-uy.

MUASSIS:
Oʻzbekiston Respublikasi 

Vazirlar Mahkamasi

Bosh muharrir: 
Salim DONIYOROV

Oʻzbekiston Respublikasi Prezidenti Administratsiyasi huzuridagi  
Axborot va ommaviy kommunikatsiyalar agentligi tomonidan  
2020-yil 13-yanvarda 1047-raqam bilan roʻyxatga olingan. 

Nashr indeksi — 236. Buyurtma G-1246.
43301 nusxada bosildi.

Hajmi — 3 taboq. Ofset usulida bosilgan. Qogʻoz bichimi A2. 
Bahosi kelishilgan narxda.

Tahririyatga kelgan qoʻlyozmalar taqriz qilinmaydi va 
muallifga qaytarilmaydi.

Gazetaning yetkazib berilishi uchun obunani rasmiylashtirgan 
tashkilot javobgar.

Gazeta tahririyat kompyuter markazida sahifalandi.
Gazetaning poligrafik jihatdan sifatli chop etilishiga 

“SHARQ” NMAK masʼul.
Bosmaxona telefoni: (71) 233-11-07

“Yangi Oʻzbekiston” va “Правда Востока” 
gazetalari tahririyati” DUK

Manzilimiz: 
100060, Toshkent shahri, 

Shahrisabz koʻchasi, 85-uy

Navbatchi muharrir: Nodir Mahmudov
Dizayner: Xurshid Abdullayev

Topshirildi — 00:00Qabulxona: (71) 233-56-33 Devonxona va eʼlonlar: (71) 233-70-98 E-mail: info@yuz.uz Veb-sayt: www.yuz.uz: (71) 233-47-05

YANGI O‘ZBEKISTON


